
Blwyddyn mewn lluniau 

IONAWR
Y Gwasanaethau
Gwybodaeth yn derbyn
canmoliaeth am TGCh
gwyrdd

Dangosodd y prosiect SusteIT
mai Prifysgol Caerdydd yw un
o’r sefydliadau sy’n arloesi
dulliau mwy cynaliadwy o
ddarparu gwasanaethau TG.

CHWEFROR
Rhoi llyfrgelloedd Caerdydd
ar y map

Bu Gwasanaeth Llyfrgell y
Brifysgol yn meithrin
cysylltiadau â chydweithwyr
ledled Ewrop trwy groesawu
llyfrgellwyr o’r Ffindir, Gwlad
Pwyl a Sbaen fel rhan o
raglen symud staff European
Erasmus. 

MAWRTH
Llyfrgell Trevithick yn ailagor

Ailagorwyd Llyfrgell Trevithick
ar ei newydd wedd gan y
Cymrawd er Anrhydedd,
Carol Vorderman. 

EBRILL 
Dewi’r Ddraig yn hyrwyddo
iechyd y geg

Crëodd yr Uned Darlunio
Deintyddol yng Nghanolfan
Adnoddau’r Cyfryngau
‘Dewi’r Ddraig’ i hyrwyddo
iechyd y geg da i blant ledled
Cymru. 

MAI
Lansio llyfr Archie Cochrane

I ddathlu canmlwyddiant geni
Archie Cochrane,
comisiynodd y Brifysgol rifyn
newydd o’i hunangofiant,
‘One Man's Medicine’, a
lansiwyd mewn digwyddiad
yn y Senedd.

MEHEFIN 
Lansio CU-Guest-WiFi y
Brifysgol!

Lansiodd y Gwasanaethau
Gwybodaeth y gwasanaeth diwifr
newydd, sy’n galluogi gwesteion
tymor byr a phobl sy’n mynychu
cynadleddau yn y Brifysgol i gael
mynediad hawdd a chyflym i’r
Rhyngrwyd ar eu gliniaduron neu
eu dyfeisiau symudol eu hunain.

GORFFENNAF 
Llwyddiant yng ngwobrau’r
Green Gown 

Mae canolfan ddata
Cyfrifiaduraeth Ymchwil Uwch
@ Caerdydd (ARCCA) wedi
derbyn ‘canmoliaeth uchel’
yng ngwobrau cenedlaethol y
Green Gown, sy’n cydnabod
mentrau cynaliadwyedd
eithriadol mewn prifysgolion a
cholegau ledled y DU.

AWST
Ailwampio llyfrgelloedd

Ailwampiwyd nifer o
lyfrgelloedd Caerdydd dros yr
haf, gyda datblygiadau’n
cynnwys gosod cyfleusterau
benthyca a dychwelyd hunan-
wasanaeth.

MEDI 
Dechrau llwyddiannus i’r
flwyddyn!

Bu’r broses ymrestru eleni’n
gwbl ddidrafferth i’r 21,300 o
fyfyrwyr hen a newydd, gyda
thros 12,000 ohonynt yn
mynd ati i ymrestru trwy’r
Amgylchedd Gwaith TG
Modern (MWE).

HYDREF
Y Llyfrgell Gerddoriaeth yn
symud

Ailagorodd y Llyfrgell
Gerddoriaeth yn ei chartref
newydd yn adain llyfrgell
Neuadd Aberdâr.

TACHWEDD
Lansio gwefan gynaliadwyedd
newydd y Gwasanaethau
Gwybodaeth 

Fel rhan o Wythnos
Gynaliadwyedd y Brifysgol,
lansiodd yr adran
Gwasanaethau Gwybodaeth ei
gwefan gynaliadwyedd ei hun i
hyrwyddo ein hagwedd
gynaliadwy at lyfrgelloedd, TG
ac adnoddau’r cyfryngau. Ewch i
www.caerdydd.ac.uk/insrv/about
us/sustainability. 

RHAGFYR
Lansio Prosiect Arian

Helpodd y Gwasanaethau
Gwybodaeth i lansio system
ariannol newydd y Brifysgol a
fydd yn safoni gweithdrefnau
ariannol ac yn symleiddio
prosesau.

Cyfrifiaduraeth Ymchwil Uwch @
Caerdydd (ARCCA) 

Yn Adroddiad eleni, rydym yn cynnwys
rhai o’r ‘prif benawdau’ o Gyfrifiaduraeth
Ymchwil Uwch @ Caerdydd (ARCCA).

Mae ARCCA yn chwaer sefydliad i
Wasanaethau Gwybodaeth, ac mae’n
atebol i’r Cyfarwyddwr, Martyn Harrow.
Mae ARCCA yn gweithio mewn
partneriaeth â’r Gwasanaethau
Gwybodaeth, gan fanteisio ar gefnogaeth
yr adran honno i leihau ei chostau ei hun,
ac yn rhannu pwyslais ar gefnogi a galluogi
uchelgeisiau ymchwil y Brifysgol. Mae gan
ARCCA ei thîm, ei strwythur llywodraethu
a’i chenhadaeth a’i hamcanion ei hun, yn
annibynnol ar Wasanaethau Gwybodaeth. 

Bydd ARCCA yn cynhyrchu Adroddiad
Blynyddol ar wahân, gan ganolbwyntio ar
ganlyniadau ymchwil allweddol a wnaed yn
bosibl gan yr offer cyfrifiadura perfformiad
uchel a gynigir gan y ganolfan. Bydd yr
adroddiad hwn ar gael ar wefan ARCCA
(www.caerdydd.ac.uk/arcca) yn
ddiweddarach yn 2010.

Mae Adroddiad Blynyddol eleni’n amlygu rhai o brif gyflawniadau’r Gwasanaethau
Gwybodaeth yn ystod 2009 mewn partneriaeth â chydweithwyr ledled y Brifysgol. 

Mae’r erthyglau wedi’u rhannu’n dair adran allweddol - effaith, gwerth a
chynaliadwyedd - gan bwysleisio pwysigrwydd yr elfennau hyn yn ein gwaith. 

Rydym yn ceisio cael effaith gadarnhaol ar gymuned gyfan y Brifysgol trwy alluogi pob
unigolyn i gyrraedd ei botensial, darparu gwerth am arian a sicrhau ein bod yn gwneud
y gorau o fuddsoddiad y Brifysgol yn ein gwasanaethau; a datblygu mewn ffordd
fforddiadwy a chynaliadwy sy’n ystyriol o’r amgylchedd. 

Mae pob adran yn cynnwys erthyglau o bob un o dair prif is-adran y Gwasanaethau
Gwybodaeth - TG y Brifysgol, Gwasanaeth Llyfrgell y Brifysgol ac Adnoddau Cyfryngau’r
Brifysgol, yn ogystal ag Cyfrifiaduraeth Ymchwil Uwch @ Caerdydd - sy’n cefnogi’r
meysydd strategol a gweithredol allweddol hyn.

Croeso gan y Cyfarwyddwr ............................................................................................................03

Effaith......................................................................................................................................................04

Llyfrgelloedd Caerdydd yn arwain y ffordd ......................................................................04

Yr Amgylchedd Gwaith TG Modern (MWE) ....................................................................08

Gwerth ....................................................................................................................................................22

Cynaliadwyedd ....................................................................................................................................32

�
Noder os gwelwch yn dda y defnyddir y termau 'Gwasanaethau Gwybodaeth' ac 'INSRV'
yn yr Adroddiad hwn. 

Rydym yn byw mewn
cyfnod diddorol! Mae
polisi, disgwyliadau,
marchnadoedd,
cystadleuaeth a
thechnoleg yn newid, gan
sbarduno newidiadau
sylfaenol yn amgylchedd

ac economeg addysg uwch yn y DU a ledled
y byd. Mae hyn, ynghyd ag effaith y sefyllfa
ariannol fyd-eang, yn golygu bod Caerdydd, o
bosibl, yn wynebu heriau cwbl newydd. 

Er hynny, ein huchelgais o hyd yw bod yn un
o brifysgolion gorau’r byd. Er mwyn
cyflawni’r nod hwn mewn cyd-destun o’r
fath, mae angen i ni ganolbwyntio mwy a
bod yn fwy craff wrth ddewis ein
blaenoriaethau strategol. Mae’n rhaid i ni
barhau i fuddsoddi mewn prosiectau a fydd
yn darparu’r llwyfannau academaidd a
sefydliadol arloesol newydd sydd eu hangen
i roi mantais go iawn i ni dros ein
cystadleuwyr. I sicrhau bod gennym ddigon
o arian ar gyfer y buddsoddiadau hyn,
mae’n rhaid i ni barhau i leihau costau neu
wneud y gorau o gostau lle’n bosibl ac
edrych ar bob ffordd greadigol bosibl o
gynhyrchu incwm newydd.

Mae strategaeth ddatblygu’r Brifysgol ar
gyfer y Gwasanaethau Gwybodaeth yn
canolbwyntio ar dri o’r llwyfannau
cystadleuol nodedig sydd mor allweddol i’n

Blwyddyn o waith caled a chynnydd… 

huchelgeisiau a’n llwyddiant, sef:

• Llyfrgell oedd ar gyfer yr 21ain ganrif;
• Yr Amgylchedd Gwaith TG Modern;
• Cyfrifiaduraeth Ymchwil Uwch.

Mae pob un o’r rhain yn cael ei ddatblygu
mewn partneriaeth agos â’n cydweithwyr
ledled y Brifysgol. Gall pob llwyfan roi
mantais i Gaerdydd; mae gan bob un y
potensial i alluogi pobl - yn unigolion a
thimau, a’r Brifysgol yn gyffredinol - i ragori
ar eraill; er bod pob un yn torri tir newydd,
maent hefyd yn fforddiadwy, yn gost-
effeithiol, yn synergaidd ac yn gynaliadwy.
Mae’r Adroddiad Blynyddol hwn yn rhoi’r
diweddaraf ar y prosiectau allweddol hyn,
gan gynnwys y gwaith diweddar o roi Prosiect
Arian ar waith, yr elfen ddiweddaraf yn y
gwaith o ddatblygu amgylchedd gwaith TG
gwirioneddol fodern ar gyfer ein Prifysgol.

Mae hefyd yn bwysig rhoi’r diweddaraf am y
gwerth llawn a’r elw y mae Caerdydd yn ei
gael bob dydd o’i buddsoddiad yn ein
gwasanaethau. Felly, mae llawer o
weithgareddau bob dydd a graddfa fach
wedi’u cynnwys yn yr Adroddiad hwn, a
gwelwch fod pob dim rydym yn ei wneud bob
dydd yn cael ei gyflawni mewn partneriaeth
â’r gymuned rydym yn ei gwasanaethau, ac
ar gyfer y gymuned honno. 

Peth arall sy’n hollbwysig i’n gwerth yw’r ffocws
manwl ar stiwardiaeth ariannol, lleihau costau
a gwaith cost-effeithiol yn ein gweithgareddau. 

Er enghraifft:

• Rydym wedi gwneud arbedion sy’n lleihau
costau’r Brifysgol £800,000 y flwyddyn;

• Rydym wedi lleihau costau yn yr adran
Gwasanaethau Gwybodaeth, gan arbed
£1.5 miliwn y flwyddyn; 

• Rydym wedi gwneud popeth o fewn ein gallu
i gadw’r rhaglen MWE allweddol, gan
wneud cynnydd wrth i ddyraniad y
Gwasanaethau Gwybodaeth o’r gyllideb gael
ei leihau bob blwyddyn, er bod cyllidebau
eraill y Brifysgol yn cynyddu. Mae’r
gostyngiad hwn yn fwy na’r arian y cytunwyd
arno’n wreiddiol ar gyfer yr MWE, gan adael
bwlch o £1 miliwn y flwyddyn ar hyn o bryd;

• Yn olaf, dros y ddwy flynedd diwethaf, rydym
wedi ennill grantiau ac incwm allanol - gyda
help yr Is-adran Datblygu a Chysylltiadau
Cynfyfyrwyr mewn ambell achos - o £3 miliwn,
gan leihau’r gofyn am gyllid gan y Brifysgol.

Gydol yr Adroddiad Blynyddol hwn, rwy’n cael fy
atgoffa dro ar ôl tro o effaith, gwerth a
chynaliadwyedd ein holl waith. Gallwch fod yn
siŵr y bydd y Gwasanaethau Gwybodaeth yn
parhau i wneud ein gorau glas i gynnig y
gwasanaeth gorau posibl i gymuned y Brifysgol
ac i gyfrannu’n llawn at wella enw da’r Brifysgol
yn y wlad hon a thramor.

Mwynhewch – gobeithio y bydd yn ddiddorol i chi!

Martyn C. Harrow
Cyfarwyddwr y Gwasanaethau Gwybodaeth
Ionawr 2010

Martyn Harrow

Llyfrgell Trevithick 

Yn 2009, cafwyd llwyddiant allweddol yn yr
Adolygiad o Lyfrgelloedd - agorwyd Llyfrgell
Trevithick ar ei newydd wedd gan Carol
Vorderman, Cymrawd er Anrhydedd y Brifysgol. 

Mae elfennau allweddol yr ailwampio’n cynnwys:
• Cyfleuster benthyca a dychwelyd hunan-

wasanaeth trwy ddefnyddio RFID (Dull
Adnabod Amledd Radio);

• Ystafell gyfrifiaduron newydd;
• Pedair ystafell astudio grŵp;
• Ardaloedd astudio agored; ac
• Ardaloedd anffurfiol.

Cafodd y prosiect ei ariannu’n bennaf gan y
Brifysgol a Sefydliad Wolfson, ac roedd
gwelliannau pellach yn bosibl diolch i nawdd

Llyfrgelloedd Caerdydd yn arwain y ffordd

Oeddech chi’n gwybod? 
Mae ystafelloedd astudio grŵp newydd
Llyfrgell Trevithick yn llawn 175 awr yr
wythnos ar gyfartaledd yn ystod y tymor.
Mae’r ystafelloedd yn cael eu defnyddio
bron yn gyson gan nad yw llawer o
fyfyrwyr yn archebu’r ystafelloedd ymlaen
llaw – yn hytrach, maent yn penderfynu
eu defnyddio os byddant ar gael.

symudol lliwiau’r enfys wedi’u gosod i greu
gwell amgylchedd ymchwil ac astudio lle mae
eitemau’n haws i’w canfod a’u defnyddio.

Mae newidiadau i’r llawr daear is wedi creu
man dysgu anffurfiol a chydweithredol lle
gall defnyddwyr fwyta ac yfed a defnyddio
ffonau symudol. Mae tair ystafell astudio
grŵp hefyd wedi’u creu yma.

Fel rhan o’r un prosiect, mae’r adran
Casgliadau ac Archifau Arbennig (SCOLAR)
wedi cael ei hehangu trwy ychwanegu 900
metr o silffoedd symudol at ddefnydd staff yn
unig i wella amodau storio llyfrau a
deunyddiau ymchwil hanesyddol prin.

Llyfrgell Ddeintyddol Brian Cooke 

Mae Llyfrgell Ddeintyddol Brian Cooke ym
Mharc y Mynydd Bychan hefyd wedi gweld
cyfres o newidiadau i ddiwallu anghenion
arbenigol y gymuned ddeintyddol.

Mae cyfleusterau sydd wedi’u hychwanegu
yn ystod yr ailwampio’n cynnwys:

• Ystafell astudio grŵp;
• Ystafell hyfforddi TG gydag 18 o

gyfrifiaduron;
• Chwe chyfrifiadur newydd yn ystafell

gyffredin y myfyrwyr (yn ymyl y llyfrgell).

Mae’r Llyfrgell Ddeintyddol bellach yn
cynnig, ar raddfa lai, yr un ardaloedd
astudio amrywiol a hyblyg ag sydd ar gael
yn y llyfrgelloedd mwy yn y Brifysgol i’r

Gwnaed 

410,000
o ymweliadau ag
adeilad ASSL yn
ystod blwyddyn
academaidd
2008/09.  

Cafodd
llyfrgelloedd
Caerdydd gyllid o
bron i  

£500,000
gan Sefydliad
Wolfson.

gan sawl cwmni peirianneg, ymddiriedolaeth
addysgol ac un o gyn-fyfyrwyr y Brifysgol. Bu
staff Llyfrgell Trevithick yn gweithio’n agos gyda
chydweithwyr o’r Ysgol Beirianneg a’r Is-adran
Datblygu a Chysylltiadau Cynfyfyrwyr i sicrhau’r
arian ychwanegol hwn sydd wedi helpu i
brynu celfi newydd a chyfleusterau fel sgriniau
plasma yn yr ystafelloedd astudio grŵp.

Gyda nifer yr ymwelwyr wedi cynyddu ers yr
ailwampio, mae’n ymddangos bod myfyrwyr
a staff academaidd yn cytuno bod eu
llyfrgell wedi newid er gwell.

Llyfrgell y Celfyddydau ac
Astudiaethau Cymdeithasol (ASSL) 

Cafodd yr ASSL gyllid gan Sefydliad Wolfson i
ailwampio llawr uchaf a llawr daear is y
llyfrgell. Ar y llawr uchaf, mae silffoedd

Bar cyfrifiaduron Llyfrgell Trevithick. 

ŵ

myfyrwyr, yr ymchwilwyr a staff y Brifysgol a’r
GIG sy’n dibynnu ar ei hadnoddau.

Llyfrgell Bute a’r Llyfrgell
Bensaernïaeth 

Mae ciosgau hunan-wasanaeth wedi’u
gosod yn Llyfrgell Bute a’r Llyfrgell
Bensaernïaeth.

Mae’r mynedfeydd newydd yn darparu mwy
o ofod a golau, ac mae cynnwys eitemau
benthyciad byr yn y prif gasgliadau’n
galluogi defnyddwyr i ddod o hyd i’r eitemau
sydd eu hangen arnynt yn haws. 

Mae Llyfrgell Bute wedi cyflwyno ardal lolfa
lle gall defnyddwyr ddarllen y papurau
newydd, gwylio’r newyddion ar y teledu a
gweithio ar eu gliniaduron. 

Mae cyfrifiaduron y Llyfrgell Bensaernïaeth
wedi’u symud i ystafell TG bwrpasol, ac mae
ystafell astudio grŵp arall wedi’i chreu i
ddarparu cyfleusterau astudio mawr eu
hangen.

Llyfrgell newydd yn Ysbyty’r Brifysgol,
Llandochau - a symud Llyfrgell yr
Eglwys Newydd 

Yn dilyn ei ben-blwydd yn 75 oed yn 2008,
mae hanes darpariaeth llyfrgell yn Ysbyty’r
Brifysgol, Llandochau wedi dechrau ar gyfnod
newydd. Agorodd llyfrgell newydd bwrpasol
ym mis Rhagfyr 2009, gan gyfuno Llyfrgell
Archie Cochrane (o brif adeilad yr ysbyty yn
Llandochau) a Llyfrgell Canolfan Ôl-
raddedigion Ysbyty’r Eglwys Newydd, fel rhan
annatod o’r Ganolfan Addysg yn Llandochau.

Mae cyfleusterau newydd yn cynnwys:

• Ystafell hyfforddi TG;
• Cyfleuster hunan-fenthyca RFID

(Llandochau yw llyfrgell gyntaf Prifysgol
Caerdydd i osod yr uned SmartServe Lite
newydd);

• Lolfa cyfnodolion;
• Ystafell dawel;
• Ardaloedd astudio unigol lle gellir

defnyddio gliniaduron gyda’r rhwydwaith
diwifr.

Mae’r newidiadau hyn yn galluogi’r llyfrgell i
gynnig gwell gwasanaeth i staff, myfyrwyr ac

ymchwilwyr y Brifysgol a Bwrdd Iechyd
Prifysgol Caerdydd a’r Fro.

Mae’r llyfrgell, ynghyd â’r Canolfannau i Is-
raddedigion ac Ôl-raddedigion, yn y
Ganolfan Addysg newydd a ariannwyd gan
Lywodraeth y Cynulliad.  

Y Llyfrgell Gerddoriaeth yn symud i
gartref newydd! 

Ym mis Hydref, agorodd y Llyfrgell
Gerddoriaeth yn ei lleoliad newydd yn adain
llyfrgell Neuadd Aberdâr. Yn rhan o gynllun
cyffredinol i ryddhau gofod prin yn yr
Adeilad Gerddoriaeth, ariannwyd y
symudiad gan Is-adran Ystadau’r Brifysgol.

Mae’r ‘Llyfrgell Gerddoriaeth yn Neuadd
Aberdâr’ yn cynnwys ei holl brif gasgliadau
llyfrau mewn un man.

Mae’r llyfrgell yn cynnwys:

• Silffoedd symudol ar gyfer llyfrau a
chyfnodolion;

• Silffoedd arbennig ar gyfer casgliad
mawr y llyfrgell o gryno ddisgiau;

• Gorsafoedd gwrando newydd wedi’u
darparu gan yr Ysgol Gerddoriaeth.

Gyda golygfeydd o’r cwrt yn Neuadd Aberdâr,
mae’r llyfrgell yn amgylchedd gweithio braf i
fyfyrwyr, darlithwyr ac ymchwilwyr, gan gyfuno
adnoddau modern â hen gelfi a
nodwedddion pren gwreiddiol yr adeilad.

Rhoddodd y
Llyfrgell
Gerddoriaeth
fenthyg   

26,934 
o eitemau trwy
Voyager i’w 

234
o ddefnyddwyr
cofrestredig. 

Ar hyn o bryd,
mae gan y Llyfrgell
Gerddoriaeth dros  

5,500
o gryno ddisgiau. 

Ardal eistedd anffurfiol a chyfleusterau
RFID newydd Llyfrgell Bute. 

Mae 2009 wedi bod yn flwyddyn o gwblhau
gwaith yn ogystal ag o ddechrau newydd i
Wasanaeth Llyfrgell y Brifysgol.

Erbyn hyn, mae’r rhan fwyaf o’r 60 prosiect
cyllid cyfalaf a ddaeth yn sgil argymhellion
gwreiddiol yr Adolygiad o Lyfrgelloedd yn
2005 wedi dwyn ffrwyth, ar gost o £2.5
miliwn. Mae gwelliannau sylweddol wedi’u
gwneud i’r gwasanaeth llyfrgell, gydag wyth
llyfrgell (cwblhawyd y gwaith ar saith
ohonynt yn 2009) yn cael eu hailwampio a’u
hailgynllunio i greu gwell amgylchedd
ymchwil a dysgu. Hefyd, mae llyfrgell iechyd
arloesol newydd ar gyfer Cymru wrthi’n cael
ei chynllunio, a disgwylir i’r gwaith orffen yn
2011. Erbyn hynny, bydd nifer y llyfrgelloedd
sy’n cael eu rheoli ar wahân yn y Brifysgol
wedi gostwng o 18 i 13, sy’n gam mawr
tuag at y nod o weithredu nifer llai o
lyfrgelloedd amlddisgyblaethol a mwy o faint
sy’n gweddu’n well i ddulliau dysgu modern
a thechnolegau arbed amser.

Erbyn hyn, mae gan saith llyfrgell gyfleusterau
hunan-wasanaeth (RFID) ar gyfer benthyca a
dychwelyd, sy’n hynod boblogaidd ymhlith
myfyrwyr. Mae hefyd yn galluogi staff y
llyfrgell i ganolbwyntio ar reoli’r casgliadau
ffisegol ac electronig yn fwy effeithiol, gan
ddefnyddio gwybodaeth ystadegol i
benderfynu o ble i brynu copïau ychwanegol,
neu e-Lyfrau, neu i ddarparu tystiolaeth i’w

Llyfrgelloedd Caerdydd yn edrych tua’r dyfodol 

defnyddio wrth drafod tanysgrifiadau
cyfnodolion gydag ysgolion. Mae yna ffocws
newydd ar sicrhau ein bod yn defnyddio
storfeydd ein llyfrgelloedd yn fwy effeithiol, ac
mae mwy o amser nag erioed o’r blaen yn
cael ei dreulio’n addysgu myfyrwyr sut i
ddatblygu llythrennedd gwybodaeth
(defnyddio a gwerthuso gwybodaeth yn
effeithiol), ac mae 55% o’r addysgu hwn
bellach yn rhan o gwricwla’r Brifysgol.

Mae gweithgareddau newydd yn canolbwyntio
ar gefnogi paratoadau’r Brifysgol ar gyfer y
Fframwaith Rhagoriaeth Ymchwil, gan
gynnwys y penderfyniad i gynnwys yr holl
gyhoeddiadau o 2008 yn yr ystorfa ar-lein,
ORCA (Online Research @ Cardiff). Ochr yn
ochr â hyn, mae £250,000 wedi’i ddyfarnu
gan JISC (Cydbwyllgor Systemau Gwybodaeth)
ar gyfer prosiect dwy flynedd I-WIRE. Bydd hyn
yn datblygu llif gwaith sy’n manteisio ar
arbenigedd o ddulliau gweithredu darbodus ar
gyfer ychwanegu cyhoeddiadau newydd at
ORCA mewn ffordd mor syml â phosibl trwy
ddefnyddio’r Amgylchedd Gwaith TG Modern.

Mae hon wedi bod yn flwyddyn brysur a
chynhyrchiol dros ben, ac rydym wedi gweld
newidiadau mawr i’r gwasanaeth llyfrgell
yng Nghaerdydd. Mae’r staff wedi
gweithio’n galed iawn ac ymrwymo’n llwyr i
wneud y gwelliannau hyn – gobeithio y
byddwch yn eu hoffi.

Newid defnydd llyfrgelloedd Caerdydd 

Mae’r diagramau hyn yn dangos y newid o
ddarparu gwasanaethau ffisegol yn
llyfrgelloedd Caerdydd i ddefnyddio mwy o
ffynonellau gwybodaeth digidol. Mae
niferoedd ymwelwyr yn uchel o hyd, sy’n
dangos bod myfyrwyr yn gwerthfawrogi gwerth
yr amgylchedd dysgu hwylus yn y llyfrgelloedd.

Dros y dudalen, gallwch ddarllen am un o
brif brosiectau TG Prifysgol Caerdydd, yr
Amgylchedd Gwaith TG Modern (MWE).
Trwy fyfyrio ar gyraeddiadau’r prosiect hwn,
prosiectau allweddol eraill a’n darpariaeth
gwasanaethau o ddydd i ddydd dros y
flwyddyn ddiwethaf, gallwn weld ehangder a
chymhlethdod gofynion TG y Brifysgol, sydd yr
un fath â rhai unrhyw fenter fasnachol fawr.

Yn y cyd-destun hwn a thrwy ei
wasanaethau TG craidd, mae’r
Gwasanaethau Gwybodaeth yn darparu
asgwrn cefn rhaglenni ymgysylltu, ymchwil a
dysgu ac addysgu’r Brifysgol, yn ogystal â
chefnogi gweithrediad y Brifysgol fel
sefydliad o ddydd i ddydd.

Yn y flwyddyn academaidd ddiwethaf,
cwblhaodd y timau TG 103 o brosiectau
gyda’r nod o wella gwasanaethau TG o hyd
i sicrhau eu bod yn parhau i ddiwallu
anghenion amrywiol a newidiol cymuned y
Brifysgol. Eleni, mae’r Gwasanaethau
Gwybodaeth wrthi’n gweithio i ddarparu 76
o brosiectau TG newydd.

Trwy’r MWE, un o’r mentrau allweddol hyn,
mae 32,000 o ddefnyddwyr y Brifysgol, trwy

TG heb ei hail i Brifysgol heb ei hail 

un enw defnyddiwr ac un cyfrinair, yn gallu
cael mynediad i’w gofod ffeiliau personol,
ffeiliau a rennir a chyfnodolion electronig,
gan alluogi cydweithio o bell trwy offer fel e-
bost a chyfleusterau calendr ledled y
Brifysgol. Rydym yn bwriadu datblygu’r MWE
ymhellach i greu cyfleoedd newydd i
gydweithio i wella’r ffordd mae ymchwilwyr a
staff dysgu ac addysgu’n rhannu
gwybodaeth ac yn cysylltu â’r Brifysgol. 

Myfyrwyr wrth eu gwaith yn un o
ystafelloedd astudio grŵp newydd Llyfrgell
Trevithick.

Mae cynaliadwyedd yn thema bwysig ar
gyfer ein prosiectau a gwaith bob dydd ym
maes TG. Mae’r gwaith o gyd-leoli
gweinyddwyr yn hollbwysig i systemau
academaidd a chorfforaethol y Brifysgol o
ran darparu seilwaith gweinyddwr cadarn a
dibynadwy mewn modd cynaliadwy’n
amgylcheddol ac ariannol. Mae darparu
llwyfannau cynaliadwy’n cynyddu nifer y
gwasanaethau TG sydd ar gael i gymuned y
Brifysgol tra’n sicrhau gwerth go iawn am
arian.

Mae adran TG y Brifysgol wedi ymrwymo i
ddarparu gwasanaethau TG fforddiadwy a
chost-effeithiol heb eu hail o ddydd i ddydd,
ac i newid technoleg mewn ffordd
berthnasol a buddiol er mwyn diwallu a,
lle’n bosibl, rhagweld anghenion newidiol
myfyrwyr, ymchwilwyr a staff.

Gwasanaethau MWE 

Ers mis Ionawr 2009, mae’r MWE wedi bod
yn darparu porth diogel i wasanaethau gwe
Caerdydd i 32,000 o staff a myfyrwyr o
unrhyw leoliad, ar unrhyw adeg a thrwy
ddefnyddio pob math o ddyfeisiau.

Mae’r MWE yn cefnogi ffyrdd effeithlon ac
effeithiol o weithio trwy:
• Swît gydweithio’r MWE i hwyluso

cyfathrebu ar draws y Brifysgol. Mae’n
cynnwys mannau ar gyfer gwaith tîm ar-
lein, gwasanaeth e-bost, cyfleuster
calendr a negeseua gwib;

• My Files, fel y gall staff a myfyrwyr gael
gafael ar ffeiliau personol a ffeiliau a
rennir oddi ar y campws fel y gallant
olygu dogfennau o unrhyw leoliad;

• Mynediad oddi ar y campws i lawer o
lyfrau a chyfnodolion electronig trwy
ddefnyddio enw defnyddiwr a chyfrinair y
Brifysgol;

• Mynediad i waith cwrs a nodiadau
darlith i fyfyrwyr yn yr amgylchedd dysgu
rhithwir sefydliadol, a’r gallu i chwilio am
adnoddau a’u harchebu o’r llyfrgell a
rhyngweithio â’r System Rheoli
Gwybodaeth Myfyrwyr;

• Ffefrynnau rhyngrwyd y gellir eu storio
yn yr MWE a’u gweld ble bynnag a
phryd bynnag y mae eu hangen;

• Integreiddio Google Gadgets a
chyfleuster People Search ac ymgorffori
hoff borthiannau RSS;

• http://mwehelp.caerdydd.ac.uk sy’n
darparu ystod o ddeunyddiau dysgu ar-
lein sy’n cael eu diweddaru’n rheolaidd,
ac awgrymiadau ar gyfer defnyddio’r
gwasanaethau hyn.

Mae rhaglen gydgysylltiedig o hyfforddiant,
deunyddiau dysgu ar-lein ac ymgyrchoedd
marchnata wedi’i chyflwyno i helpu’r
Brifysgol i fanteisio’n llawn ar yr MWE. Ers
dechrau 2008, mae 4,000 o aelodau staff
wedi cael cyfle i fynychu sioeau teithiol MWE
i gael arweiniad ar ddefnyddio
gwasanaethau MWE.

I ddysgu mwy am yr MWE, ewch i wefan y
Gwasanaethau Gwybodaeth yn
www.caerdydd.ac.uk/insrv/futures/mwe neu
ewch i’r MWE yn http://mwe.caerdydd.ac.uk
gan ddefnyddio’ch enw defnyddiwr a
chyfrinair Prifysgol Caerdydd.

Y dyfodol 

Mae gan Brifysgol Caerdydd uchelgeisiau i
fod gyda’r gorau yn y byd mewn sector sy’n
mynd yn fwy cystadleuol bob dydd. Mae
gwasanaeth TG o’r radd flaenaf yn elfen
allweddol er mwyn denu’r staff a’r myfyrwyr
gorau. Mae’r MWE yn llwyfan strategol
allweddol i gyflawni hyn, ac mae’n cael ei
ddatblygu mewn ymgynghoriad â
rhanddeiliaid o bob rhan o’r Brifysgol i
gefnogi ffyrdd effeithlon ac effeithiol o
weithio. Mae dulliau cydweithio a chanfod
gwybodaeth datblygedig yn hanfodol,

Yr Amgylchedd Gwaith TG Modern (MWE) 

ynghyd â gwasanaethau gweinyddu
darbodus i ryddhau amser ar gyfer ymchwil,
dysgu ac addysgu. 

Dulliau cydweithio a chanfod
gwybodaeth datblygedig  

Bydd ychwanegiadau pellach at swît
gydweithio’r MWE yn hwyluso’r gwaith o
greu cymunedau ar-lein deinamig yn
seiliedig ar ddiddordebau a/neu arbenigedd
cyffredin. Bydd y cyfleusterau hyn yn darparu
ffyrdd arloesol o rannu gwybodaeth ar draws
y sefydliad, gan sbarduno cydweithio
creadigol ym maes ymchwil a dysgu.

Yn ddiweddar, yn dilyn ymarfer caffael mawr,
prynwyd offeryn canfod a chyflenwi
gwybodaeth ddigidol datblygedig o’r enw
PRIMO. Byddwn yn dechrau ei roi ar waith
yn 2010 fel rhan o swît yr MWE. Pan fydd yn
gwbl weithredol, bydd ymchwilwyr a myfyrwyr
yn gallu gwneud chwiliadau symlach, mwy
pwerus a mwy soffistigedig, gan ddarparu:

• Un pwynt mynediad i chwilio ystod eang
o adnoddau – catalog y llyfrgell,
cronfeydd data llyfryddiaethol,
eGyfnodolion ac eLyfrau â thestun llawn,
ORCA, cyhoeddiadau mynediad agored
a chronfeydd data digidol o ddeunydd
nad yw’n destun;

• Bocs chwilio syml, gyda nodweddion
tebyg i Google; 

• Y gallu i wella chwiliadau fesul elfen, fel
dyddiad, fformat a phwnc;

• Darpariaeth well i’r bwrdd gwaith o
ddeunydd lleol ac o bell sy’n eiddo i’r
Brifysgol neu sydd wedi’i drwyddedu i’r
Brifysgol;

• Cyfleusterau tebyg i gyfrifiadura
cymdeithasol fel tagio, adolygu a
graddio.

Yn dilyn y gwaith gweithredu cychwynnol, y
nod yw pwyso a mesur dichonoldeb
datblygu’r feddalwedd hon ymhellach fel
rhan o swît yr MWE o beiriannau chwilio ar
gyfer deunydd nad yw’n perthyn i’r llyfrgell.

Gwasanaethau gweinyddu darbodus  

I alluogi’r Brifysgol i gyflawni ei phrosesau
busnes yn ddarbodus ac effeithlon, mae
prosesau a ffurflenni ar-lein cwbl integredig
yn cael eu datblygu i ryngweithio â systemau
corfforaethol cyfredol. Yn 2010, defnyddir y
dulliau hyn i gefnogi dau brosiect mawr a
ariennir gan JISC: prosiect PALET, a fydd yn
hwyluso’r gwaith o gymeradwyo rhaglenni
academaidd; a phrosiect I-WIRE i gasglu
canlyniadau ymchwil ar gyfer yr ystorfa
sefydliadol (ORCA).

Mynediad i lyfrau a chyfnodolion
electronig ar y campws neu oddi ar y
campws 

Mae llawer o’r eLyfrau wedi’u dewis gan
Wasanaeth Llyfrgell y Brifysgol mewn
ymgynghoriad ag ysgolion academaidd i
gefnogi’r galw am werslyfrau poblogaidd.

Mae’r gwasanaethau eLyfrau ac
eGyfnodolion yn galluogi mwy o hyblygrwydd
wrth astudio a gweithio gan y gall myfyrwyr
neu ymchwilwyr ddefnyddio’r adnoddau
pwysig hyn fel mae’n gyfleus iddyn nhw.

Gwasanaeth BlackBerry i staff 

Mae gwasanaeth BlackBerry yr MWE yn
darparu mynediad diogel i gyfleusterau e-
bost a chalendr yr MWE i gefnogi gweithio a
chydweithio symudol. Lansiwyd y gwasanaeth
hwn yn swyddogol ym mis Gorffennaf 2009,
a phedwar mis yn ddiweddarach roedd 185
o ddyfeisiau’n cael eu defnyddio gan
ysgolion ac isadrannau gweinyddu.

Mae diogelwch yn hollbwysig i dîm
BlackBerry yr MWE. Os bydd dyfais yn cael
ei cholli neu ei dwyn, gall y perchennog
ddewis dileu’r data arni, trwy ateb y
‘Cwestiwn Diogelwch’ a ddewiswyd ganddo. 

Mae’r tîm ymchwil Building Blocks yn Uned
Dreialon De-ddwyrain Cymru (SEWTU), yr
Ysgol Feddygaeth, yn defnyddio dyfeisiau
BlackBerry gyda thîm o staff ymchwil yn y
maes ledled Lloegr. O ganlyniad, gellir
darparu’r wybodaeth ddiweddaraf i’r
defnyddwyr hyn, yn ogystal â chasglu a
lanlwytho data mewn ffordd ddiogel.

I weld sut y gallwch chi gael BlackBerry, neu
am ragor o wybodaeth am y gwasanaeth
hwn, ewch i
http://mwehelp.caerdydd.ac.uk/blackberry 

Cynnwys newydd i fyfyrwyr yn yr MWE 

Ers dechrau’r flwyddyn academaidd hon, mae
cynnwys ychwanegol i fyfyrwyr wedi bod ar
gael ar hafan pob myfyriwr, gan ddarparu
mynediad i:

• Restr wirio syml o ddolenni a thasgau
ymrestru;

• Canlyniadau arholiadau;
• Dolenni i rai gwefannau allweddol i fyfyrwyr

e.e. Gair Rhydd, y papur newydd i fyfyrwyr.

Cofrestrodd dros 12,000 o fyfyrwyr ar-lein
trwy ddolen yr MWE i’r System Rheoli
Gwybodaeth Myfyrwyr, gan arwain at broses
ymrestru symlach. 

Gan weithio mewn partneriaeth â
rhanddeiliaid yn y Brifysgol, mae’r
Gwasanaethau Gwybodaeth yn datblygu mwy
a mwy o gynnwys a gwasanaethau i gefnogi
gweithgareddau myfyrwyr trwy’r MWE.

Gellir cael
mynediad i dros  

3,000
o eLyfrau a   

25,000
o eGyfnodolion
trwy’r MWE. 

Mae tua  

6,000 
o negeseuon
ebost Prifysgol
Caerdydd yn cael
eu hanfon o
ddyfeisiau
BlackBerry bob
mis.

Mae’r MWE yn darparu cynnwys i fyfyrwyr,
gan gynnwys mynediad i eLyfrau ac
eGyfnodolion.

Adeiladu llyfrgell iechyd arloesol yn y
Mynydd Bychan 

Yn Adolygiad Gwasanaeth Llyfrgell y
Brifysgol o Lyfrgell y Mynydd Bychan a
Llyfrgell Iechyd Cymru Gyfan (2008),
argymhellwyd y dylai’r Brifysgol a Bwrdd
Iechyd Prifysgol Caerdydd a’r Fro ddatblygu
llyfrgell bwrpasol newydd ar Gampws y
Mynydd Bychan. Mae hyn wedi cael ei
gynllunio o’r dechrau fel rhan annatod o’r
‘Adeilad Cochrane’ newydd a fydd yn
darparu canolbwynt addysgol i dros 3,000 o
fyfyrwyr meddygol, nyrsio, bydwreigiaeth a
gofal iechyd sy’n astudio ac yn gweithio yn
Ysbyty Athrofaol Cymru bob blwyddyn.

Bydd y llyfrgell newydd yn ymgorffori Llyfrgell
Syr Herbert Duthie a Llyfrgell Astudiaethau
Nyrsio a Gofal Iechyd yn yr Adeilad Cochrane
newydd, a bydd yn cynyddu darpariaeth y
gwasanaeth llyfrgell i ymchwil feddygol. 

Rydym wrthi’n ceisio cael caniatâd cynllunio
ar gyfer yr adeilad, ac mae cynlluniau ar
waith i gychwyn adeiladu ddechrau 2010.
Yna, disgwylir y bydd y gwaith adeiladu’n
dod i ben ym mis Mehefin 2011. Bydd yr
adeilad newydd yn cynnwys llyfrgell iechyd
amlddisgyblaethol sy’n mesur 1,900 metr
sgwâr dros dri llawr. Bydd y llyfrgell yn
darparu mannau dysgu cymdeithasol,
ystafelloedd trafod grŵp, ardaloedd tawel ac
ystafelloedd hyfforddiant TG i fodloni

Effaith gadarnhaol 

Ymddiriedolaeth
yn y Gogledd,

cyhoeddwyd y
rhaglen
Cynllun
Gwên ym
mis Mawrth
2008.

Mae’r rhaglen
yn adeiladu ar

waith a gyflawnwyd
yn ardal Merthyr Tudful

ar ddatblygu gwahanol ddewisiadau
addysgu sy’n creu’r neges gofal iechyd
deintyddol cywir ar gyfer plant. Gan fod
pydredd dannedd yn glefyd y gellir ei atal i
raddau helaeth, mae ystadegau’n dangos
mai plant Cymru sydd â’r cyfraddau
gwaethaf o bydredd dannedd yn y DU. Un o
gonglfeini sylfaenol y rhaglen yw darparu
brwshys dannedd a phast dannedd ac
annog staff i oruchwylio plant rhwng tair a
phump oed yn glanhau eu dannedd mewn
ysgolion cynradd a meithrinfeydd.

Crëwyd cymeriad Dewi’r Ddraig gan Ruth
Bowen, dylunydd graffig yng Nghanolfan
Adnoddau’r Cyfryngau. Cafodd dyluniadau
Ruth ymateb da gan y rhaglen beilot a’r
Cynulliad. Cafodd y syniad ei ddatblygu
ymhellach ar gyfer taflenni hyrwyddo,
unedau deintyddol symudol a gwisgoedd
staff, a chafodd ei gynnwys ar wefan Cynllun

Cwmni Powell
Dobson Architects
o Gaerdydd sy’n
cynllunio’r Adeilad
Cochrane
newydd.

Y gyllideb ar gyfer
Adeilad Cochrane
yw 

£18m,
gydag 

£16m
o hwnnw’n dod o
Brifysgol Caerdydd
a 

£2m
o Ysbyty Prifysgol
Cymru.

gofynion newidiol y myfyrwyr, ymchwilwyr a
staff y Brifysgol a’r GIG a fydd yn
defnyddio’r adnodd gwerthfawr hwn. Fel y
llyfrgell iechyd fwyaf yng Nghymru, a phrif
ddarparwr gwasanaethau’r rhwydwaith o
lyfrgelloedd ysbyty’r GIG a gefnogir gan
Brifysgol Caerdydd, bydd y ganolfan yn
darparu’r holl wybodaeth hanfodol ar gyfer
gofal iechyd sy’n seiliedig ar dystiolaeth.

Yn unol ag argymhellion eraill yn yr
Adolygiad o Lyfrgelloedd, bydd y llyfrgell
iechyd newydd yn defnyddio’r cyfleuster
hunanwasanaeth RFID ar gyfer benthyca a
dychwelyd, a bwriedir iddi fod ar agor 24
awr y dydd. Caiff cyfleusterau addysgu a
gofod arddangos yn yr adeilad eu rhannu
rhwng yr Ysgol Feddygaeth, swyddfeydd
israddedigion ac ôl-raddedigion Ysbyty
Athrofaol Cymru a’r llyfrgell.

Mae’r newidiadau hyn yn adlewyrchu
dyheadau uchelgeisiol y Brifysgol i ddarparu
amgylchedd dysgu sy’n mynd y tu hwnt i
ddisgwyliadau dysgwyr ac yn cyfrannu at roi
profiad cadarnhaol i fyfyrwyr.

‘Cynllun Gwên’ Canolfan Adnoddau’r
Cyfryngau! 

Yr ymgyrch Cynllun Gwên yw wyneb
cyhoeddus Rhaglen Wella Genedlaethol ar
Iechyd y Geg i Blant, gwerth £1.4 miliwn. Yn
sgil canlyniad llwyddiannus astudiaeth beilot
Bwrdd Iechyd Prifysgol Caerdydd a’r Fro ac

Gwên. Mae’r wefan yn hyrwyddo negeseuon
allweddol y rhaglen ac yn darparu
gwybodaeth i rieni a gweithwyr gofal iechyd
proffesiynol.

Gan adeiladu ar lwyddiant rhan gyntaf y
rhaglen, bydd yr ail ran yn datblygu’r cynllun
ar gyfer plant rhwng 6 ac 11 oed. Y bwriad
ar gyfer y dyfodol yw ehangu’r rhaglen
Cynllun Gwên eto i wella iechyd y geg
ymhlith poblogaeth Cymru. 

Mae gwefan Cynllun Gwên yn
www.designedtosmile.co.uk .

Arwain y ffordd ym maes rheoli
hunaniaeth a mynediad 

Mae Prifysgol Caerdydd yn arwain y ffordd yn
y sector Addysg Uwch (AU) o ran adnabod
defnyddwyr a rheoli mynediad, diolch i waith
staff y Gwasanaethau Gwybodaeth.

Cyfleuster ymgynghori sy’n denu miloedd o
bunnoedd o gyllid gan brifysgolion a
cholegau eraill yw’r Gwasanaeth Cymorth
Rheoli Mynediad (AMSS).

Yn arloeswr yn ei waith mewn mynediad
cyfunol, mae’r AMSS wedi creu technoleg
newydd lle mae adnoddau ar-lein yn gofyn
am awdurdod mynediad gan sefydliad
‘cartref’ yr ymwelydd. Mae’r dull ‘gwirio’ hwn
yn galluogi defnyddwyr i gael mynediad cyflym

a hawdd i adnoddau a chyfnodolion ar-lein.
Mae’r bartneriaeth AMSS rhwng Caerdydd a
Choleg Kidderminster yn cynnig cyngor ar
osod a chynnal dwy ochr y gwasanaeth hwn.

Mae Prifysgol Caerdydd wedi cyhoeddi
deunydd yn y maes hwn sydd â’r potensial i
gael dylanwad rhyngwladol. Roedd hyn o
ganlyniad i astudiaeth a gomisiynwyd gan
JISC (Cyd-bwyllgor Systemau Gwybodaeth) i
archwilio’r anawsterau sy’n gysylltiedig ag
adnabod sefydliad ‘cartref’ defnyddiwr.

Mae cyllid pellach gan JISC wedi galluogi’r
Gwasanaethau Gwybodaeth i weithio gyda
phrifysgolion eraill, gan gynnwys y London
School of Economics and Political Science a
Phrifysgol Bryste, i greu pecyn cymorth o
bolisïau, gweithdrefnau a chanllawiau arfer
gorau mewn perthynas ag adnabod
defnyddwyr.

Mae Prifysgol Caerdydd yn elwa ar ei
phrofiad ei hun o’r fenter hon trwy ei
phorthol Amgylchedd Gwaith TG Modern
(MWE) – ei gallu i wybod rôl defnyddwyr er
mwyn darparu gwybodaeth, cynnwys a
mynediad i wasanaethau sy’n unigryw ac yn
benodol iddynt.

Mae’r Brifysgol hyd yn oed yn secondio un o
aelodau staff y Gwasanaethau Gwybodaeth i
JANET UK (sy’n gyfrifol am reoli rhaglen
rhwydweithio Addysg Uwch y DU) fel

arweinydd technegol ei raglen datblygu
‘canolwedd’ i helpu i ddatblygu’r fenter hon
ymhellach.

Oeddech chi’n gwybod?

Rhwng 1 Medi 2008 a 1 Medi 2009,
cofrestrodd prosesau adnabod
defnyddwyr y Gwasanaethau Gwybodaeth
21,143 o gyfrifon newydd ar draws saith
system sy’n weithredol ledled y Brifysgol
(gan gynnwys dilysu rhwydwaith ar gyfer
cyfrifiaduron bwrdd gwaith, yr MWE a
chymwysiadau gwe eraill, e-bost a storio
ffeiliau), gyda’r data wedi’i echdynnu’n
darparu mynediad i systemau pellach
(gan gynnwys Blackboard a ResLAN).

Yn yr un cyfnod, prosesodd y seilwaith
mynediad cyfunol (sy’n defnyddio
technoleg o’r enw Shibboleth) 1,211,475
o geisiadau i fewngofnodi i adnoddau
electronig (fel Science Direct a JSTOR)
gan 26,708 o ddefnyddwyr unigryw. Ar
gyfartaledd, mae hynny’n golygu bod
rhywun wedi mewngofnodi bob 26 eiliad,
bob munud o bob awr, bob dydd.



12

ef
fa

ith
 

Cyfrifiadura Perfformiad Uchel –
gwella ymchwil Caerdydd 

Mae ARCCA wedi gwneud cynnydd gwych o
ran darparu gwasanaethau Cyfrifiadura
Perfformiad Uchel (HPC) i ymchwilwyr ym
Mhrifysgol Caerdydd.

Yn lansiad Canolfan Ragoriaeth HPC
Caerdydd ym mis Mehefin 2008, nododd
Rhodri Morgan, Prif Weinidog Cymru ar y
pryd, sut y byddai’r Ganolfan yn golygu bod
modd archwilio cyfleoedd HPC Cymru, yn
ogystal â chael effaith gadarnhaol ar
agenda ymchwil y Brifysgol.

Mae’r gwaith o osod uwchgyfrifiadur Merlin,
un o adnoddau cyfrifiannu academaidd
mwyaf y DU, yn ategu’r amcanion hyn. Mae
Merlin wedi galluogi ARCCA i ddarparu deg
gwaith cymaint o bŵer HPC i ymchwilwyr
Caerdydd (mae’r system yn gyfwerth â
2,000 o gyfrifiaduron wedi’u paru’n agos),
gan eu helpu i fynd i’r afael â phroblemau
llawer mwy nag oedd yn bosibl cynt.

Diolch i lwyddiannau’r blynyddoedd
diwethaf, mae ARCCA wedi ennill ei blwyf
yn y gymuned HPC, ac wedi gwella enw da
Caerdydd trwy ei gosod ymhlith y tair
prifysgol HPC gorau yn y DU yn seiliedig ar
gyfanswm pŵer cyfrifiadura. Ar hyn o bryd,
mae ARCCA yn brysur yn gweithio ar
brosiect HPC Cymru, sy’n addo creu a

darparu cyfleoedd pellach ar gyfer diwydiant
ac Addysg Uwch yng Nghymru.

Erbyn mis Hydref
2009, roedd 

146
o ddefnyddwyr
wedi cofrestru ar
gyfer system
Merlin.

Gan gynnwys
cymuned
defnyddwyr
Condor, erbyn hyn
mae 

166
o bobl yn
defnyddio
gwasanaethau
ARCCA.

Mae’r adolygiad yn seiliedig ar broses
ymgysylltu bwrpasol gydag aelodau’r
gymuned defnyddwyr, gan gynnwys ysgolion
academaidd, cyfarwyddiaethau, grwpiau
ymchwil a Chynrychiolwyr Cyfrifiadura Lleol,
i bennu eu hanghenion storio data. Roedd
yr ymgynghoriadau’n canolbwyntio ar ddau
brif faes – yr hyn yr oedd cynrychiolwyr yn
dymuno ei gael gan eu dull storio data, a’r
hyn am y sefyllfa bresennol nad oedd yn
diwallu eu hanghenion.

Cynhaliwyd hefyd adolygiad o dechnolegau
a chynhyrchion storio i bennu pa rai oedd
fwyaf tebygol o ddarparu budd sylweddol yn
y dyfodol. Defnyddiwyd mathau, meintiau a
thueddiadau’r data sy’n cael ei storio ar hyn
o bryd i helpu i ragweld anghenion yn y
dyfodol ac i asesu pa mor effeithiol yw
gwahanol dechnolegau storio o ran mynd i’r
afael â gofynion penodol Caerdydd.

Arweiniodd yr adolygiad at gais i ddarparu
deg gwaith yn fwy o ofod storio personol a
gofod storio a rennir, sef 30TB ar gyfer e-
bost (un GB yr un ar gyfer 30,000 o
ddefnyddwyr), 120TB ar gyfer gofod storio
personol (pedwar GB ar gyfer 30,000 o
ddefnyddwyr) a 50TB ar gyfer gofod a rennir
(gan ysgolion a’r Brifysgol). Mae’r
Gwasanaethau Gwybodaeth wrthi’n treialu
technoleg newydd a fydd efallai’n gallu
cyflawni’r cynnydd enfawr hwn o fewn
cyllidebau cyfredol erbyn haf 2011. 

Adolygu storio data yn y Brifysgol 

Mae’r gallu i storio, trafod a phrosesu data’n
hollbwysig i Brifysgol Caerdydd wrth i’r
angen am le storio gynyddu bob blwyddyn,
gan godi’n gyflym. 

Mae’n rhaid i Wasanaethau Gwybodaeth
ddod o hyd i ffyrdd fforddiadwy, cost-
effeithiol a chynaliadwy o sicrhau bod
ymchwil yn cael ei galluogi ymhellach, ac
nad yw’n cael ei chyfyngu gan ddulliau
storio. Mae’r adran Gwasanaethau
Gwybodaeth wrthi’n adolygu ei dulliau storio
i sicrhau y gallwn gyflawni’r amcanion hyn
yn y dyfodol, gan fanteisio’n llawn ar
fuddsoddiad y sefydliad mewn technoleg.

Ystafell peiriannau ARCCA.

Oeddech chi’n gwybod?
Mae Prifysgol Caerdydd yn storio tua 230
TeraByte o ddata. Mae hyn yn gyfwerth â
thua 9,200 o ddisgiau BluRay 25GB,
400,000 o gryno ddisgiau neu 125 milltir
o silffoedd llyfrgell pe bai’n cael ei storio
fel tudalennau mewn llyfr – digon i
gyrraedd Llundain.

Mae’r Gwasanaethau Gwybodaeth yn
cadw 1.3 PetaByte o ddata ar dapiau
wrth gefn. 1 PetaByte = 1,000 TeraByte.
Mae hyn yn gyfwerth â bron i 500 milltir
ar silffoedd llyfrgell. Defnyddir y data hwn
at ddibenion storio personol a gofod
storio a rennir (e-bost, cymwysiadau
swyddfa ac ati), prosiectau ymchwil,
gwybodaeth dysgu ac addysgu ac ar gyfer
y gwahanol wasanaethau gweinyddu sy’n
ofynnol er mwyn rhedeg y Brifysgol. 

Canmlwyddiant y Llyfrgell
Wyddoniaeth 

Dathlodd Prif Adeilad
Prifysgol Caerdydd ei
ganmlwyddiant ym mis
Hydref 2009. Agorwyd
yr adeilad rhestredig
gradd dau, sy’n cynnwys
y Llyfrgell Wyddoniaeth,
ar 14 Hydref 1909.

Pan gafodd ei hagor, roedd y Drapers’ Library
yn cynnwys tua 30,000 o gyfrolau, a chafodd
hefyd ei defnyddio i gynnal seremonïau
graddio a chyfarfodydd swyddogol. 

Pan gafodd y Drapers’ Library ei hailwampio
ym 1977, ychwanegwyd lefel ganol.
Ailagorodd y llyfrgell fel y Llyfrgell Wyddoniaeth
a oedd yn gwasanaethu’r Ysgolion Cemeg,
Gwyddorau’r Ddaear a’r Môr a Biowyddorau.

I ddathlu’r canmlwyddiant, cafodd y Llyfrgell
Wyddoniaeth garped newydd yn y dderbynfa,
ac mae wedi symud y rhan fwyaf o’i llyfrau i
integreiddio’r eitemau benthyciad byr yn y
prif gasgliad i’w gwneud yn haws i’w canfod.

Heddiw, mae’r Llyfrgell Wyddoniaeth yn gartref
i tua 37,000 o lyfrau y gellir eu benthyca, mwy
nag 1.2 cilometr o silffoedd llyfrau a mwy nag
1.5 cilometr o silffoedd cyfnodolion. Hefyd,
mae gan y llyfrgell 106 o gyfrifiaduron mewn

tair ystafell TG a thros 180 o fannau astudio,
gyda 90% ohonynt yn cynnig mynediad diwifr.

Diogelu’r Brifysgol 

Mae tîm ebost y Gwasanaethau Gwybodaeth
yn gwneud ei orau glas i atal negeseuon e-
bost niweidiol cyn iddynt gyrraedd
defnyddwyr. Gallai’r rhain fod yn feirysau,
sbam, negeseuon gwe-rwydo neu unrhyw
negeseuon digroeso eraill, sydd fel arfer yn
deillio o gyfeiriadau IP hysbys a ddefnyddir
gan sbamwyr (a restrir mewn Realtime Black
Lists cenedlaethol) neu gyfrifiaduron sy’n cael
eu defnyddio heb yn wybod i’r perchennog.

Ar ddechrau’r flwyddyn academaidd hon,
ym mis Hydref 2009, cafodd 96.6% o
negeseuon i mewn eu gwrthod gan ein pyrth
e-bost ar y Rhyngrwyd. Roedd hyn yn dod i
gyfanswm o 86.5 miliwn o negeseuon, bron
i dair miliwn y dydd! 

Ystyriwyd bod tair miliwn o negeseuon yn
ddilys, a chawsant eu hanfon ymlaen at ein
defnyddwyr.

Mae’r Gwasanaethau Gwybodaeth hefyd yn
monitro negeseuon e-bost allan i sicrhau bod
y Brifysgol yn parhau i fod yn ffynhonnell y
gellir ymddiried ynddi ac nad yw’n gyfrifol
am ledaenu sbam. Dim ond 1.7% o
negeseuon allan a wrthodwyd, sy’n golygu yr
anfonwyd bron i ddwy filiwn o negeseuon e-
bost i gyfeiriadau allanol yn ystod y mis hwn.

Mae’r adran Gwasanaethau Gwybodaeth yn
gosod targed iddi’i hun o fodloni’r gofynion
cynyddol hyn heb unrhyw gyllid ychwanegol
gan y Brifysgol. Bydd gwerth ein dulliau storio
data i’r Brifysgol yn cynyddu wrth i ni wneud
hi’n haws cael gafael ar ddata unrhyw bryd,
yn unrhyw leoliad a thrwy unrhyw ddyfais, ac
yn haws i’w ganfod a’i brosesu.

Mae ‘meddygon’ Clinig TG y
Gwasanaethau Gwybodaeth yn barod
i’ch gweld! 

Daeth dros 1,200 o staff a myfyrwyr i Glinig
TG y Gwasanaethau Gwybodaeth yn ystod
pythefnos cyntaf y flwyddyn academaidd. 

Mae’r Clinig, a agorodd yn ei leoliad
newydd gyferbyn â’r Siop TG yn Undeb y
Myfyrwyr ar ddechrau’r flwyddyn
academaidd, yn darparu cyngor am ddim i
staff a myfyrwyr ar gyfarpar TG,
rhwydweithiau a dyfeisiau symudol. Gall
staff y Clinig hefyd helpu gydag
ymholiadau’n ymwneud â ResLAN a rhoi
cyngor ar gofrestru gliniaduron, dyfeisiau
BlackBerry a ffonau symudol i ddefnyddio’r
rhwydweithiau diwifr.

Ymholiadau’n ymwneud â ResLAN a
chofrestru i gael mynediad diwifr oedd
rheswm oddeutu dau o bob tri ymwelydd â’r
Clinig TG yn ystod pythefnos cyntaf y
flwyddyn academaidd newydd, gyda
gweddill yr ymwelwyr angen cyngor ar bob
math o faterion yn ymwneud â TG.

Er mwyn symleiddio’r broses o gofrestru ar
gyfer y gwasanaeth diwifr, mae’r tîm wedi
datblygu URL newydd
(http://tinyurl.com/cardiffwireless) fel y gall
myfyrwyr wirio ac, os bydd angen, addasu’r
gosodiadau diogelwch ar eu cyfrifiadur cyn
gwneud cais i gofrestru. Mae hyn yn golygu
y gall y Clinig TG gofrestru cyfrifiaduron yn

gyflym, gan arbed amser i fyfyrwyr, gan fod
y cyfrifiaduron eisoes yn bodloni’r safonau
diogelwch gofynnol.

Mae’r Clinig TG yn parhau i helpu tua 20 o
bobl y dydd ar gyfartaledd, ac mae bellach
ar agor rhwng 1pm a 3pm o ddydd Llun i
ddydd Gwener yn ystod y tymor i ateb
ymholiadau TG cyffredinol staff a myfyrwyr y
Brifysgol.

queries of the University’s staff and students.

System ariannol y Brifysgol yn symud
i’r genhedlaeth nesaf 

Mae staff y Gwasanaethau Gwybodaeth
wedi helpu i roi system ariannol newydd ar
waith ar gyfer y Brifysgol.

Wedi’i gynllunio i safoni gweithdrefnau
ariannol, mae Prosiect Arian wedi cyflwyno
prosesau ariannol cyffredin ar draws
ysgolion ac isadrannau’r Brifysgol, sy’n addo
darparu strwythur effeithlon a syml.

Mae staff y Brifysgol yn elwa ar y dull
symlach hwn gan fod yr holl wybodaeth yn
cael ei chadw mewn un ffynhonnell. Mae
llifoedd gwaith awtomatig ar gyfer
awdurdodi a chymeradwyo’n arbed cryn
amser a thrafferth i ddefnyddwyr.

Mae cyfraniad y Gwasanaethau Gwybodaeth
at Brosiect Arian wedi amrywio o ddarparu

mewnbwn technegol i’r prosesau gwerthuso
a thendro i helpu gyda ffurfweddu, treialu a
gweithredu. Roedd y cam allweddol hwn yn
sicrhau y byddai’r system yn cyd-fynd â’r
dechnoleg sydd ar gael ar hyn o bryd, gan
wella profiad y defnyddiwr. Mae’r
Gwasanaethau Gwybodaeth hefyd yn
darparu lleoliad ffisegol a chysylltiad â’r
rhwydwaith i’r system.

I sicrhau trosglwyddiad esmwyth, helpodd
staff y Gwasanaethau Gwybodaeth i
integreiddio Prosiect Arian sy’n seiliedig ar yr
Oracle Electronic Business Suite (EBS) o
gymwysiadau, gyda systemau a phrosesau
eraill y Brifysgol, gan gynnwys cofnodion
myfyrwyr a systemau AD. Roedd hyn hefyd
yn cynnwys symud data o’r systemau hynny
cyn y dyddiad gweithredu fel bod Oracle
EBS yn barod i’w lansio ym mis Rhagfyr.

Bu sawl un o dimau TG y Gwasanaethau
Gwybodaeth yn weithgar iawn yn y prosiect
gan fod cyflwyno’r system newydd yn effeithio
ar sawl maes, gan gynnwys diogelwch,
rhwydweithiau ac adnabod defnyddwyr.
Roedd y gwaith paratoi hwn, ynghyd â’r
gwaith ar y cyd rhwng tîm cyllid y
Gwasanaethau Gwybodaeth a phartneriaid
allanol y prosiect, yn sicrhau na fyddai
gwasanaethau eraill yn cael eu heffeithio pan
fyddai Prosiect Arian yn cael ei roi ar waith. 

Bydd y Gwasanaethau Gwybodaeth yn
parhau i ddarparu cymorth pwrpasol ar gyfer
gofynion integreiddio ac adrodd y system

Ym mlwyddyn
academaidd
2008/09,
ymwelodd 

1,085
o bobl â’r Clinig
TG yn ei hen safle
ar lawr isaf Undeb
y Myfyrwyr, o
gymharu â thros

1,200
o ymwelwyr yn
ystod pythefnos
cyntaf y tymor yn
ei gartref newydd
ar y llawr cyntaf.

ariannol newydd yn y dyfodol. Bydd hefyd yn
darparu gallu rheoli cyflenwyr cyffredinol ar
gyfer y Brifysgol.

Llythrennedd gwybodaeth 

Mae adnoddau llythrennedd gwybodaeth
heb eu hail Prifysgol Caerdydd yn llwyddiant
ysgubol yn yr amgylchedd cyfoethog o ran
gwybodaeth sydd ohoni.

Heddiw, yn fwy nag erioed o’r blaen, mae
myfyrwyr yn gallu cael gafael ar gyfoeth o
wybodaeth o ffynonellau dibynadwy – a rhai
llai dibynadwy. Mae gallu pennu’r
wybodaeth orau i’w defnyddio, pryd i’w
defnyddio a sut i werthuso’r wybodaeth hon
yn hollbwysig i’w llwyddiant academaidd. 

Mae rhaglen llythrennedd gwybodaeth eang
Caerdydd yn galluogi myfyrwyr i fanteisio ar
yr amrywiaeth gynyddol o adnoddau
gwybodaeth sydd ar gael ac i bennu’r
wybodaeth orau i’w defnyddio yn eu gwaith. 

Am ragor o wybodaeth am lythrennedd
gwybodaeth, ewch i www.caerdydd.ac.uk/
insrv/educationandtraining/infolit .

Gair i gall mewn llyfr ar gyfer llwyddiant  

Mae Nigel Morgan a Linda Davies wedi’i
gwneud hi eto! Yn dilyn eu cyfraniad at lyfr
‘Practical Pedagogy for Library Instructors’
yn 2008, maent wedi dod at ei gilydd i
gyfrannu at gyhoeddiad rhyngwladol uchel
ei barch arall.

Cyhoeddwyd ‘The Library Instruction
Cookbook’ gan yr American Library
Association (ALA) ym mis Gorffennaf.
Mae’n cynnwys awgrymiadau ar gyfer
sicrhau llwyddiant yn yr ystafell ddosbarth
llythrennedd gwybodaeth. Mae cyfraniad
Nigel a Linda, ‘Lettuce help you separate
the wheat from the chaff! A healthy
approach to using the web effectively’, yn
darparu cynllun gwers arloesol ar werthuso
cynnwys gwefannau.

Llythrennedd gwybodaeth yn cyrraedd
y Ffindir 

Treuliodd Nigel Morgan a Sonja
Haerkoenen o’r adran Gwasanaethau
Gwybodaeth wythnos yn y Ffindir ym mis
Ebrill yn rhannu a darparu technegau
llythrennedd gwybodaeth ac yn archwilio
cynlluniau llyfrgelloedd y wlad. 

Cynhaliodd Nigel a Sonja seminar hanner
diwrnod yn Tampere ar arferion llythrennedd
gwybodaeth yng Nghaerdydd, ac aethant ati
i drafod y Dull ‘Cephalonian’ o gyflwyno
myfyrwyr i lyfrgelloedd gyda llyfrgellwyr yn
Helsinki. Gwnaethant hefyd fynychu lansiad
cyfieithiad Ffinneg o Lawlyfr Caerdydd ar
Addysgu Llythrennedd Gwybodaeth. Mae’r
Llawlyfr, sydd bellach yn cael ei ddefnyddio
ledled y byd, wedi bod yn adnodd
gwerthfawr i staff llyfrgell Caerdydd sydd
wedi bod yn darparu hyfforddiant mewn
llythrennedd gwybodaeth ers 2005.

Bu Nigel a Sonja yn rhannu eu profiadau
gyda llyfrgellwyr pwnc yn y Ffindir ac yn trafod
themâu a syniadau tebyg a ddefnyddir yn y
Ffindir ac yng Nghaerdydd, gan gynnwys creu
mannau astudio agored ac ‘e-Lolfeydd’. 

Gallwch weld y Llawlyfr yn
www.caerdydd.ac.uk/insrv/
educationandtraining/infolit/hilt . 

Oeddech chi’n gwybod?
Mae Dull Cephalonian enwog Caerdydd –
techneg arloesol sy’n defnyddio
cerddoriaeth, lliw a chyfranogiad y
gynulleidfa i gynnwys ac ymgysylltu â
myfyrwyr – yn mynd o nerth i nerth. 

Ers cael ei gyflwyno yn y Gynhadledd
Llyfrgelloedd Ysgol genedlaethol yn
Peterborough ym mis Ebrill, mae’r dull
wedi ennill cynulleidfa newydd mewn
ysgolion ledled y DU. Mae hefyd wedi
bod yn llwyddiant yn Seland Newydd a
chafodd ei gyflwyno yng nghynhadledd
uchel ei pharch LIANZI yn Auckland ym
mis Hydref. Mae Dull Cephalonian wedi’i
fabwysiadu mewn prifysgolion ledled y DU
a’r byd.

Gwnaeth ‘The
Library Instruction
Cookbook’ bron i   

$30,000 
yn y tri mis cyntaf
ar ôl ei gyhoeddi,
gan werthu mwy
na

670
o gopïau.



16

ef
fa

ith
 

Llwyddiant mewn gwobrau 

Mae Gwobr yr Academi Addysg Uwch am
Addysgu Gwyddorau Cyfrifiadurol a
Gwybodaeth mewn Addysg Uwch yn
cydnabod ac yn gwobrwyo ymarferydd
Addysg Uwch yng Nghymru a’r Alban sydd
wedi gwneud cyfraniad eithriadol at ehangu,
datblygu a gwella addysgu’r disgyblaethau
hyn trwy ei waith.

Enillydd y wobr hon yn 2009 oedd Cathie
Jackson, Ymgynghorydd Uwch mewn
llythrennedd gwybodaeth yn yr adran
Gwasanaethau Gwybodaeth.

Cyfrannodd staff
llyfrgell y Brifysgol
sesiynau at y
Rhaglen Datblygu
Sgiliau Myfyrwyr
Ymchwil yn ystod
blwyddyn
academaidd
2008/09.
Mynychodd 

181
o fyfyrwyr
hyfforddiant
EndNote trwy’r
rhaglen hon.

Bydd y fenter Cymru gyfan yn dwyn ynghyd
nifer o sefydliadau Addysg Uwch yng
Nghymru, gan gynnwys Caerdydd,
Abertawe, Bangor, Aberystwyth, Morgannwg
a Phrifysgol Cymru. Bydd y prosiect hefyd yn
annog cydweithio ac ymgysylltu rhwng y
sefydliadau wrth iddynt geisio codi proffil a
lefelau sgiliau HPC.

Wrth i’r fenter ddatblygu, bydd y gallu i
sicrhau cyllid pellach a chreu swyddi’n
gwella’n aruthrol, gan ategu effaith
economaidd y byd academaidd a busnes
trwy’r dechnoleg hon. Bydd ymchwilwyr a
busnesau heb eu hail sy’n ceisio gweithio’n
agos gyda sefydliadau’n cael eu denu i
Gymru, gan roi’r wlad ar y map ym maes
HPC.

Oeddech chi’n gwybod?
Mae ARCCA yn gweithio gyda rhaglen
Partneriaeth Busnes Addysg Gyrfa Cymru
sy’n gwella dealltwriaeth pobl ifanc o’r byd
gwaith. Mae’r tîm wedi helpu gyda sawl
panel cyfweld ffug, gan gyflwyno myfyrwyr
i amgylchedd cyfweliad a darparu cyngor
ymarferol ar sut i lwyddo yn y sefyllfa
honno.

ARCCA yn helpu i roi Cymru ar y
llwyfan HPC rhyngwladol 

Mae ARCCA wedi gwneud cyfraniad
sylweddol at ‘HPC Wales’ – menter gyffrous
sydd â’r nod o greu cyfleoedd newydd i
ddefnyddwyr Cyfrifiadura Perfformiad Uchel
(HPC) mewn prifysgolion a busnesau yng
Nghymru. Caiff y sefydliad HPC newydd ei
ddarparu gan Brifysgolion Caerdydd ac
Abertawe a chaiff ei ariannu’n rhannol gan
£10 miliwn gan gronfa buddsoddi strategol
yr Adran Busnes, Arloesedd a Sgiliau.

Mae HPC Wales wedi cael ei ddatblygu fel
elfen strategol o bolisi ‘Adeiladu Dyfodol
Prydain’ y Llywodraeth. Mae’r prosiect, sydd
wedi ymrwymo i raglen ddatblygu deng
mlynedd, yn addo sefydlu seiliau cryf ar
gyfer y dyfodol, gan ddarparu ffyrdd hyblyg
o addasu i ofynion sgiliau a thechnolegau
sy’n newid.

Mae ARCCA wedi gwneud cyfraniad
allweddol at ddylunio, dosbarthu a
dadansoddi’r arolwg HPC cychwynnol, a fydd
yn llywio’r gwaith o ddatblygu strategaeth ar
gyfer dyfodol HPC yng Nghymru. Aeth
ARCCA ati i goladu canlyniadau’r Brifysgol
o’r arolwg a bu’n gweithio’n agos gyda
Llywodraeth y Cynulliad yn dadansoddi’r
ymatebion gan sawl sefydliad academaidd
arall yng Nghymru.

Mae llythrennedd gwybodaeth wedi’i
gynnwys mewn 55% o gwricwla’r Brifysgol.

Cyflwyno JANET i Gymru 

Mae staff, myfyrwyr ac ymchwilwyr mewn
prifysgolion ledled Cymru bellach yn gallu
defnyddio JANET, rhwydwaith addysg ac
ymchwil DU gyfan hollbwysig, trwy Brifysgol
Caerdydd. 

Fel pwynt mynediad JANET i Gymru, yr
adran Gwasanaethau Gwybodaeth yw’r
ganolfan y mae pob un o sefydliadau
Cymru’n cysylltu â’r rhwydwaith trwyddi.
Trwy weithio gyda chyflenwr band eang
sector cyhoeddus Cymru, mae’r gwasanaeth
hwn yn ymrwymiad cadarnhaol gan
Wasanaethau Gwybodaeth i Gymru gyfan ar
gyflenwi gwasanaethau a safonau. 

Mae gwasanaeth crwydro JANET yn galluogi
defnyddwyr sy’n ymweld â sefydliadau sy’n
rhan o’r rhwydwaith i gael mynediad i
adnoddau trwy ddefnyddio manylion
mewngofnodi eu sefydliad eu hunain, heb yr
angen am gyfrif gwestai gan y sefydliad
maent yn ymweld ag ef.

Mae’r Gwasanaethau Gwybodaeth hefyd yn
gweithio gyda JANET UK ar brosiect i
adolygu technolegau cyfredol sy’n defnyddio
cyfleusterau diwifr i ddarparu gwasanaethau
ymwybodol o leoliad, er enghraifft, dangos i
fyfyrwyr lle mae’r llyfrgell agosaf i’w lleoliad
presennol.

Oeddech chi’n gwybod?
Prifysgol Caerdydd sydd â’r rhwydwaith
diwifr mwyaf yn sector Addysg Uwch yn y
DU, gydag 19 o reolyddion diwifr mewn
saith lleoliad a thros 1,114 o bwyntiau
mynediad diwifr mewn 102 o adeiladau.

Erbyn diwedd mis Tachwedd, roedd 9,198
o bobl wedi defnyddio rhwydwaith diwifr y
Brifysgol. Tachwedd oedd y mis y
defnyddiwyd y rhwydwaith fwyaf yn ystod
y flwyddyn, gyda 3,824 o ddefnyddwyr yn
ei ddefnyddio yn ystod y mis hwn. 24
Tachwedd oedd y diwrnod y’i defnyddiwyd
fwyaf, gyda 1,107 o ddefnyddwyr y
diwrnod hwnnw.

Ym mhedwar mis cyntaf blwyddyn
academaidd 2008/09, defnyddiwyd CU-
Guest-WiFi gan 1,909 o westeion.

Ymatebodd   

90%
o gyfranogwyr
Prifysgol Caerdydd
i’r arolwg HPC,
gan nodi  

56
o brosiectau’n
ymwneud â HPC
yn y Brifysgol o  

16
maes ymchwil
gwahanol.

Mae tîm rhwydwaith y Brifysgol yn yr adran
Gwasanaethau Gwybodaeth wedi cyflwyno
nifer o bapurau technegol i fforwm Addysg
Uwch y DU i ddarparu adolygiad o sut mae’r
dechnoleg hon yn cael ei defnyddio ar hyn o
bryd, gan edrych ar ei diogelwch a’i
heffeithiau a’r defnydd posibl ohoni. Mae’r
gwaith hwn wedi bod o fudd i’r sector Addysg
Uwch cyfan yn y DU ac wedi codi proffil a
gwella enw da y Gwasanaethau Gwybodaeth
a Phrifysgol Caerdydd yn gyffredinol.

Prifysgol Caerdydd yw pwynt mynediad
JANET, rhwydwaith addysg ac ymchwil y
DU, i Gymru.



Dechrau da i Golocwiwm Cochrane yn
Singapore. 

Colocwiwm Cochrane - staff y
Gwasanaethau Gwybodaeth yn ffynnu
yn Singapore 

Gwnaeth staff y Gwasanaeth Llyfrgell
gyfraniad allweddol at hyrwyddo Prifysgol
Caerdydd yng Ngholocwiwm Cochrane
2009, a gynhaliwyd yn nhalaith Lion City yn
Singapore ym mis Hydref.

Sefydliad annibynnol a dielw rhyngwladol
sy’n sicrhau bod gwybodaeth gywir a
chyfredol am effeithiau gofal iechyd ar gael
ledled y byd yw Cydweithrediad Cochrane.
Roedd ei Golocwiwm eleni’n canolbwyntio ar
yr heriau a’r cyfleoedd allweddol sy’n
wynebu rhanbarth Asia a Chydweithrediad
Cochrane ei hun.

Mynychodd staff o’r Uned Gymorth ar gyfer
Tystiolaeth Ymchwil (SURE) a Llyfrgell
Ymchwil Canser Cymru (CRW), Felindre, y
rhaglen pedwar diwrnod, gan gyfrannu
rhywfaint o ‘addewid Gorllewinol’.

Roedd cyfraniadau’r tîm yn cynnwys sesiwn
a thrafodaeth fywiog ar adalw gwybodaeth,
a gadeiriwyd gan Alison Weightman,
Cyfarwyddwr SURE. Cyflwynwyd hefyd waith
y Cydgysylltwyr Chwilio Treialon (arbenigwyr
gwybodaeth) a chofrestr arbenigol y tîm o
astudiaethau ymchwil, ynghyd â phoster yn
adolygu’r cydweithio rhwng asiantaethau
llywodraeth ac iechyd lleol ar wella iechyd,
gweithgareddau cymunedol ar gyfer cynyddu

gweithgarwch corfforol ac addasu
amgylchedd y cartref i leihau anafiadau. 

Mae Prifysgol Caerdydd yn gwneud cyfraniad
rhyngwladol at Grŵp Dulliau Adalw
Gwybodaeth Cochrane, gyda staff SURE a
CRW yn manteisio ar y cyfle yn ystod y
Colocwiwm i gyflwyno’r Grŵp i newydd-
ddyfodiaid, cynnal y Cyfarfod Cyffredinol
Blynyddol a hwyluso gweithdy i gyflwyno
newydd-ddyfodiaid i’r gwaith o chwilio am
wybodaeth ar gyfer adolygiad Cochrane.

Mae’r Colocwiwm wedi darparu digon o
ddeunydd newydd ac ysbrydoledig i ysgogi
gwaith staff SURE a CRW, a daethant â
chanllawiau a syniadau gwerthfawr yn ôl i
Gaerdydd. Bydd effaith hyn yn dod i’r amlwg
yn Adolygiad Cochrane, ac yng ngwaith
SURE gyda Llywodraeth y Cynulliad ar
gyfieithu gwybodaeth ac iechyd y cyhoedd.

Mae’r Uned Gymorth ar
gyfer Tystiolaeth Ymchwil
(SURE) yn cael ei
hariannu’n bennaf gan
grantiau, ac mae ei staff
yn cyflawni ystod eang o
brosiectau adolygu llenyddiaeth systematig,
gyda llawer ohonynt yn brosiectau
cydweithredol amlddisgyblaethol yn y
Brifysgol a thu hwnt. Er bod y rhan fwyaf o
waith SURE ym maes iechyd y cyhoedd a
gofal cymdeithasol, mae’r Uned wedi cynnal
ymchwil mewn amrywiaeth eang o feysydd. 

Am ragor o wybodaeth, anfonwch ebost i
sure@caerdydd.ac.uk neu ewch i
www.caerdydd.ac.uk/insrv/sure .

Adolygiad systematig... erthygl lle mae’r
awduron wedi chwilio am yr holl lenyddiaeth
ymchwil sydd ar gael ar bwnc penodol ac
wedi’i harfarnu’n feirniadol a’i chrynhoi. 

Arddangosfa Archie Cochrane 

Yn 2009, i ddathlu canmlwyddiant geni
Archie Cochrane, cyfrannodd y
Gwasanaethau Gwybodaeth at arddangosfa
lwyddiannus iawn yn y Senedd, Bae Caerdydd.

Bu staff Gwasanaeth Llyfrgell y Brifysgol a
Chanolfan Adnoddau’r Cyfryngau yr adran
Gwasanaethau Gwybodaeth yn cydweithio i
greu arddangosfa o baneli’n dangos
agweddau ar ei fywyd a’i waith, ynghyd â
ffotograffau ac eitemau o Archif Cochrane
yn Ysbyty’r Brifysgol yn Llandochau. 

Mynychodd

682 
o gynrychiolwyr
Golocwiwm
Cochrane. 

Yn y digwyddiad gyda’r nos, lansiwyd rhifyn
newydd o fywgraffiad Archie Cochrane, ‘One
Man’s Medicine’, a gomisiynwyd gan y
Brifysgol.

Roedd yr Athro Archie Cochrane yn
ymchwilydd meddygol a wnaeth gyfraniad
mawr at ddatblygu epidemioleg fel
gwyddoniaeth. Cynhaliodd nifer o brosiectau
ymchwil arloesol yn y De, ac roedd ganddo
gysylltiadau cryf ag Ysbyty Llandochau.

Ailgyhoeddwyd ‘One Man’s Medicine’ i
ddathlu 125 mlynedd ers sefydlu Prifysgol
Caerdydd, ac mae ar werth trwy Lyfrgell Syr
Herbert Duthie. Mae staff y llyfrgell yn
derbyn llif cyson o archebion am y llyfr, o
lefydd mor bell i ffwrdd â Brasil.

Ffotograffwyr clinigol y
Gwasanaethau Gwybodaeth: helpu i
ddiogelu’ch golwg 

Clefyd llygad sy’n effeithio ar oddeutu dau y
cant o boblogaeth y DU dros 40 oed, a
rhwng pump a chwech y cant o bobl dros
70 oed, yw glawcoma.

Dros y naw mlynedd diwethaf, mae
ffotograffwyr clinigol y Gwasanaethau
Gwybodaeth wedi bod yn gweithio’n agos
gydag offthalmolegwyr yn Ysbyty Athrofaol
Cymru (UHW), yn delweddu cleifion sy’n
dioddef o’r cyflwr neu y credir eu bod yn
dioddef ohono. Yn ystod yr amser hwn,
maent wedi dod yn arbenigwyr mewn

amrywiaeth o feysydd delweddu, gan
gynnwys ffotograffau stereosgopig o’r ddisg
optig fach y tu mewn i gefn y llygad.

Gan nad oes modd gwella glawcoma’n llwyr,
mae cleifion yn rheoli’r cyflwr gydag
archwiliadau rheolaidd weddill eu hoes, i
sicrhau bod y cyflwr yn cael ei reoli.

Ers 2001, mae’r ffotograffwyr wedi gweld
dros 5,000 o gleifion, llawer ohonynt fwy nag
unwaith. Mae hyn wedi galluogi’r Athro
James Morgan o’r Ysgol Optometreg, un o
arbenigwyr mwyaf blaenllaw’r wlad ar
Glawcoma ac ymgynghorydd yn UHW, i
ddatblygu cronfa ddata enfawr o
ddelweddau. Mae’r gronfa ddata hon bellach
yn cael ei defnyddio yn ei waith ymchwil i
nodi mân newidiadau yn y ddisg optig, gan
ddatblygu ffyrdd newydd o reoli’r cyflwr hwn.

Cafodd cyfraniad ffotograffwyr i’r gwaith o
ddatblygu’r gwasanaeth hwn ei gydnabod y
llynedd pan wahoddwyd Paul Crompton,
Cyfarwyddwr Canolfan Adnoddau’r
Cyfryngau, i gyflwyno’r gwaith a oedd yn
cael ei gyflawni yng Nghaerdydd yn
Symposiwm Glawcoma y Gymdeithas
Delweddu Opthalmig Genedlaethol.

Galluogi datblygiadau meddygol 

Mae tîm rhwydwaith y Gwasanaethau
Gwybodaeth wedi bod yn gweithio’n agos
gyda chydweithwyr mewn ysgolion meddygol
ac ARCCA i alluogi dau brosiect proffil uchel:

VERT – amgylchedd rhithwir i fyfyrwyr  
Mae prosiect VERT (Hyfforddiant Radiotherapi
Amgylchedd Rhithwir) yn darparu amgylchedd
hyfforddi rhithwir i fyfyrwyr radiotherapi, gan
roi profiad ymarferol iddynt o ddefnyddio’r
peiriannau cyflymwr unionlin ar gyfer y
driniaeth mewn sefyllfa hyfforddi debyg i
sefyllfa glinigol go iawn.

Mae’r prosiect £385,000, a ariennir gan
Lywodraeth y Cynulliad, yn creu amgylchedd
ffug sy’n dilyn y defnyddiwr trwy gyfres o
synwyryddion is-goch, gan daflunio’r
ddelwedd ar sgriniau trwy feddalwedd VERT.

Darparodd y tîm rhwydwaith gysylltedd
rhwydwaith lled band uchel ar gyfer y
prosiect, sydd hefyd yn galluogi menter
ymchwil gydweithredol gyda Phrifysgol Illinois
yn yr Unol Daleithiau.

PET – cyntaf i Gymru  
Hefyd, bu’r tîm rhwydwaith yn cynllunio’r
rhwydwaith a phennu costau ar gyfer prosiect
arall gwerth £16.5 miliwn a ariennir gan
Lywodraeth y Cynulliad a fydd yn dod â sganio
PET (Tomograffeg Allyriad Positron) i Gymru.

Crëwyd canolfan PET, y gyntaf o’i bath yng
Nghymru, ar y cyd gan Ysgol Astudiaethau
Gofal Iechyd y Brifysgol a Bwrdd Iechyd
Prifysgol Caerdydd a’r Fro. Mae’r gwasanaeth
newydd yn dibynnu ar ddatrysiad a alluogir gan
rwydwaith a fydd yn caniatáu i ddata sganio
di-enw ddefnyddio dulliau storio ac adalw tymor
hir a ddarperir gan ganolfan ddata ARCCA.

Mae prosiectau
VERT a PET yn
cael eu gweithredu
fel rhwydweithiau
gigabit – gall un
gigabit o ddata
storio tua 

125
o nofelau o faint
cyffredin.

Llwyddiant Canolfan Adnoddau’r
Cyfryngau mewn cynhadledd a gwobrau 

Gwnaeth Canolfan Adnoddau’r Cyfryngau
gyfraniad allweddol at gynhadledd flynyddol
Sefydliad y Darlunwyr Meddygol.

Rhoddodd Bolette Jones, Pennaeth
Ffotograffiaeth, gyflwyniad ar BresDex, offeryn
cymorth rhyngweithiol ar gyfer gwneud
penderfyniadau a gynlluniwyd i helpu
menywod â chanser y fron cynnar i wneud
penderfyniadau anodd am eu triniaeth.

Rhoddodd Sam Evans, Prif Ffotograffydd yr
Ysgol Ddeintyddiaeth, gyflwyniad ar
weithdrefnau arfer gorau ar gyfer ffotograffwyr
clinigol wrth gofnodi olion brathiadau.

Ar y cyfan, dyfarnwyd 41 o’r 129 o wobrau a
gyflwynwyd yn yr arddangosfa broffesiynol
naill ai i staff cyfredol Canolfan Adnoddau’r
Cyfryngau neu i staff mewn wyth adran arall
ledled y DU a hyfforddwyd yng Nghaerdydd
trwy ei chynllun hyfforddiant ffotograffiaeth
glinigol.

Condor yn ffynnu wrth i Gaerdydd
gynnal gweithdy rhyngwladol 

Cynhaliodd ARCCA weithdy Condor ym mis
Medi ac fe’i mynychwyd gan 40 o gynrychiolwyr
adnabyddus ac arbenigwyr rhyngwladol o
lefydd mor bell i ffwrdd â Phrifysgolion
Wisconsin, Clemson a Dusseldorf.

Cronfa Condor Caerdydd yw un o’r mwyaf yn
y DU, ac mae’n darparu dros 1,000 o
gyfrifiaduron i alluogi ymchwil cyflym a
chost-effeithiol ledled y Brifysgol.

Daeth y gweithdy â darparwyr gwasanaethau
a defnyddwyr ynghyd i gael cyfle unigryw i
ddysgu sut i wneud y defnydd gorau o
Condor i gefnogi cyfrifiadura ymchwil. Yn
ogystal â chyflwyniadau ar wasanaethau a
datblygiadau diweddar Condor, bu’r diwrnod
yn canolbwyntio ar yr amrywiol ymchwil sy’n
cael ei gwneud trwy ddefnyddio cronfa
Condor, a’r ffordd orau y gall staff ymgysylltu
â’u cymuned ymchwil.

Cynllunio cymorth ar gyfer y dyfodol –
Cynhadledd Llyfrgellwyr Pensaernïaeth 

Eleni, croesawodd y Llyfrgell Bensaernïaeth
gynhadledd uchel ei pharch i Lyfrgellwyr
Pensaernïaeth o 18 o sefydliadau Addysg
Uwch ac wyth sefydliad arall o bob cwr o’r DU.

Mae’r gynhadledd, a drefnwyd gan y
Llyfrgellydd Pwnc Pensaernïaeth Sarah
Nicholas, yn darparu cymysgedd o gyfleoedd
rhwydweithio a chyflwyniadau ar bwnc y
llyfrgellydd fel addysgwr.

Trwy gynnal y gynhadledd yng Nghaerdydd,
llwyddwyd i atgyfnerthu enw da’r Llyfrgell
Bensaernïaeth ac i hyrwyddo’r gwaith o
ailwampio llyfrgelloedd Caerdydd i
gydweithwyr yn y maes.

ARCCA yn gweithio gyda Dusseldorf 

Mae ARCCA wedi dechrau gweithio gyda
Phrifysgol Heinrich-Heine yn Dusseldorf trwy
Ganolfan Ragoriaeth Cyfrifiadura
Perfformiad Uchel Caerdydd i helpu i
ddatblygu gwasanaethau i ymchwilwyr.

Bydd creu partneriaethau strategol gyda
safleoedd technoleg Bull allweddol yn helpu
i ddatblygu gwelliannau i wasanaethau er
budd yr ymchwilwyr.

Cynhaliwyd y cyfarfod cyntaf ym mis Mai
2009, lle cafwyd cyfle i rannu gwybodaeth a
phrofiad, a arweiniodd at amrywiaeth o
fentrau cydweithredol posibl. Mae hyn yn
cynnwys prosiectau posibl ar unedau
prosesu graffigol, cyfleoedd delweddu,
Condor a TG Gwyrdd.

Lansio Procureweb mewn cynhadledd
genedlaethol 

Dathlodd Procureweb, y gwasanaeth cymorth
caffael ar gyfer Addysg Uwch, Addysg
Bellach a Chynghorau Ymchwil yn y DU, ei
ben-blwydd yn ddeg oed yn 2009.

Yn rhan o’r Gwasanaethau Gwybodaeth,
mae Procureweb yn darparu offer,
gwybodaeth a chymorth i unrhyw un sy’n

cymryd rhan yn y broses gaffael. Mae wedi
diweddaru ei swît o offer ar gyfer gweithwyr
caffael proffesiynol a chafodd yr elfennau
hyn eu lansio yn y Gynhadledd Genedlaethol
ar Gaffael mewn Prifysgolion yn ddiweddar.

Mae’r Gronfa Ddata Enillion Blynyddol yn
offeryn gwybodaeth reoli allweddol sy’n
sbarduno caffael cydweithredol mewn Addysg
Uwch. Mae consortia’n defnyddio’r offeryn i
gasglu a dadansoddi gwariant eu haelod-
sefydliadau (ac eithrio gwariant ar gyflogau). 

Mae Measure, y model mesur
effeithlonrwydd ar-lein, yn helpu sefydliadau i
gasglu data am arbedion ac effeithlonrwydd
mewn ffordd drefnus.

Am ragor o wybodaeth, ewch i wefan
Procureweb yn www.procureweb.ac.uk .

Mynegai yn derbyn cymeradwyaeth
ryngwladol 

Mae’r Cardiff Index to Legal Abbreviations
wedi derbyn cydnabyddiaeth ryngwladol gan
y World Legal Information Institute
(WorldLII), ac mae wedi cael gwahoddiad i
ddod yn aelod o’r Free Access to Law
Movement (FALM).

Dyfeisiwyd y Mynegai gan Dr Peter Clinch, yr
Uwch Lyfrgellydd Pwnc ar gyfer y Gyfraith,
sy’n parhau i gynnal y wefan sy’n helpu
defnyddwyr i ganfod ystyr byrfodd i
gyhoeddiad cyfreithiol.

Cofnododd y gwasanaeth dros 1.5 miliwn o
ymweliadau â’i dudalennau yn 2008, gan
ddefnyddwyr mewn mwy na 70 o wledydd.

Gallwch weld y mynegai ar-lein yn
www.legalabbrevs.caerdydd.ac.uk .

Canolfan Astudio Julian Hodge ar agor
24 awr y dydd, 7 diwrnod yr wythnos

Canolfan Astudio Julian Hodge yw’r
ganolfan gyfrifiadurol 24 awr newydd ar
Gampws Cathays, sy’n dod â nifer y
cyfrifiaduron y mae’r Gwasanaethau
Gwybodaeth yn eu darparu i fyfyrwyr 24 awr
y dydd, 7 diwrnod yr wythnos i dros 150.

Mae’r gwasanaeth, a gyflwynwyd yn dilyn
treial hynod lwyddiannus yn ystod cyfnod
arholiadau 2008, yn ategu’r gwasanaeth sydd
eisoes ar gael 24 awr y dydd yn Llyfrgelloedd
Syr Herbert Duthie a Trevithick, sy’n golygu
bod cyfrifiaduron 24 awr wedi’u gwasgaru’n
ehangach ar draws campysau’r Brifysgol.

Yn ogystal ag ystafell gyfrifiadura mynediad
agored ar ail lawr Canolfan Julian Hodge,
gellir hefyd ddefnyddio system ddiwifr y
Brifysgol, CU-WiFi, o unrhyw le yn yr
adeilad. Mae’r llawr daear hefyd wedi’i
ailwampio’n ddiweddar i ddarparu mannau
gwaith anffurfiol cyfforddus i fyfyrwyr.

Gellir mynd i mewn i’r adeilad y tu allan i
oriau arferol (8.45am - 9pm o ddydd Llun i
ddydd Gwener, 10am - 5pm ar ddydd Sadwrn
a dydd Sul) trwy ddefnyddio cerdyn y Brifysgol.

Mae’r Gwasanaethau Gwybodaeth wrthi’n
gweithio gydag Is-adran Gwasanaethau
Campws y Brifysgol i ddatblygu’r
cyfleusterau yng Nghanolfan Astudio Julian
Hodge i sicrhau ein bod yn cynnig
amgylchedd cynhyrchiol a chyfforddus a
chyfleusterau modern a dibynadwy fel y gall
ein myfyrwyr astudio’n effeithiol.

Ymwelwyd â
gwefan
Procureweb dros   

101,000
o weithiau yn
ystod 2009. 

Oeddech chi’n gwybod?
Ar gyfartaledd, cafodd Canolfan Astudio
Julian Hodge 75 o ymwelwyr y dydd ym
mis Hydref 2009, gydag oddeutu 20% o’r
rhain yn defnyddio’r cyfleusterau y tu
allan i’r oriau arferol. Disgwylir i’r ffigur
hwn godi yn ystod y cyfnod arholiadau.

Dechrau llwyddiannus i’r flwyddyn! 

Mae staff y Gwasanaethau Gwybodaeth
wedi bod yn gweithio gyda chydweithwyr yn
Is-adrannau’r Gofrestrfa, Gwasanaethau
Campws a Diogelwch i sicrhau bod proses
ymrestru 2009 mor syml â phosibl i’r 21,300
o fyfyrwyr hen a newydd. Bu’r broses
cynhyrchu cardiau adnabod, a gefnogwyd
gan Wasanaethau Gwybodaeth, yn
effeithlon dros ben, gyda thros 8,000 o
gardiau’n cael eu creu ar gyfer myfyrwyr y
flwyddyn gyntaf. Bu Rhwydwaith Ardal Leol
Preswylfeydd (ResLAN), a gyflwynwyd i
fyfyrwyr ar 16 Medi, yn boblogaidd iawn
hefyd. Mae ResLAN yn galluogi myfyrwyr i
gofrestru a chysylltu’n gyflym â rhwydwaith y
Brifysgol o’u hystafell mewn Preswylfeydd,
gan ddarparu mynediad uniongyrchol i
adnoddau ac offer yr Amgylchedd Gwaith
TG Modern. Cofrestrwyd 4,756 o systemau
ar y rhwydwaith erbyn diwedd y cyfnod
ymrestru – sef 86%, ac roedd y ffigur hwn
wedi codi i 100% erbyn diwedd mis Hydref.

Cafodd gliniaduron a gofrestrwyd ar yr adeg
hon hefyd eu galluogi’n awtomatig i
ddefnyddio CU-WiFi, rhwydwaith diwifr
Prifysgol Caerdydd. Mae cynlluniau eisoes ar
waith i adeiladu ar lwyddiant eleni i sicrhau
proses ymrestru fwy hwylus fyth ar gyfer
myfyrwyr y flwyddyn nesaf.

Dod â gwerth i Brifysgol Caerdydd 

Oeddech chi’n gwybod?
Diolch i’r Gwasanaethau Gwybodaeth,
roedd modd monitro cofrestriadau ar-lein
trwy’r sgrîn plasma yn y dderbynfa ym
Mhlas y Parc. Gallai ymwelwyr â’r swyddfa
weld ardaloedd cofrestru ResLAN ar draws
Preswylfeydd y Brifysgol, yn ogystal â nifer y
myfyrwyr a oedd yn cofrestru ar gyfer y
gwasanaeth. Roedd yr Is-ganghellor hefyd
yn gallu gweld sut roedd yr ymrestru’n
mynd yn ei flaen trwy ddefnyddio’r un
system fonitro ar-lein ar y cyfrifiadur yn ei
swyddfa.

Bob blwyddyn, mae’r Gwasanaethau
Gwybodaeth yn darparu ffrwd fideo byw ar
gyfer pob un o seremonïau graddio’r
Brifysgol, a ddarlledir ar y Rhyngrwyd i
ffrindiau a theulu na allant fod yn bresennol.
Yn 2009, o ganlyniad i waith rhwng y
Gwasanaethau Gwybodaeth, y BBC a
Neuadd Dewi Sant, gallai cynulleidfa fwy
fyth fwynhau’r digwyddiad diolch i sgrin fawr
25 metr yng nghanol y ddinas.

Mae blwyddyn o baratoi trylwyr a gwaith
caled yn arwain at y seremonïau, ac eleni
rydym wedi buddsoddi’n sylweddol mewn
Technoleg Ffrydio Fideo Byw. Roedd y
dechnoleg fwy diogel a chadarn hon,
ynghyd â gwaith cynllunio manwl hyd at y
funud olaf, yn sicrhau bod pob eiliad yn cael
ei recordio a’i darlledu.

Mae help ar gael gan Ddesg Gwasanaeth yr
adran Gwasanaethau Gwybodaeth i unrhyw
un sydd am wylio fideos o’r seremonïau.
Anfonwch e-bost i
insrvConnect@caerdydd.ac.uk neu ffoniwch
029 2087 4487.

Gwasanaeth Llyfrgell y Brifysgol yn
ennill dros £1 miliwn mewn cyllid
allanol 

Mae Gwasanaeth Llyfrgell y Brifysgol yn
parhau i weithio’n ddiwyd i wireddu
strategaeth y Brifysgol ar gyfer y

Gwyliodd

26,797
o bobl o 

122
o wledydd
seremonïau
graddio 2009
rhwng mis
Gorffennaf a mis
Tachwedd.

15 eiliad o enwogrwydd… ar draws
25,000 o filltiroedd! 

Dyma ni! Ar ôl tair blynedd o ddarlithoedd,
astudio ac arholiadau, a bod ar bigau’r
drain yn aros am y canlyniadau, o’r diwedd
rydych chi’n camu ar y llwyfan, o dan y
goleuadau llachar, a dyna’r Is-ganghellor yn
barod i’ch llongyfarch. Mae 2,000 o bobl yn
eich gwylio’n graddio yn Neuadd Dewi Sant
yng Nghaerdydd, ond mae gwaith y tu ôl i’r
llenni’n galluogi miloedd o bobl eraill i wylio
– ym mhob cwr o’r byd.

Gwasanaethau Gwybodaeth a’r amcanion
datblygu a bennwyd o ganlyniad i’r
Adolygiad o Lyfrgelloedd trwy ennill grantiau
allanol sylweddol. Mae prosiectau i
uwchraddio a moderneiddio amgylchedd
ffisegol y llyfrgelloedd wedi gwella diolch i:

• £268,000 gan Sefydliad Wolfson i
ailwampio Llyfrgell Trevithick, ynghyd â
£54,000 ychwanegol gan noddwyr
corfforaethol ac unigolion;

• £209,000 gan Sefydliad Wolfson i
weddnewid rhannau o Lyfrgell y
Celfyddydau ac Astudiaethau
Cymdeithasol trwy wneud gwell defnydd
o ofod, darparu e-Lolfa newydd ac
ystafelloedd astudio grŵp ychwanegol;

• Cyllid gan Fwrdd Iechyd Prifysgol
Caerdydd a’r Fro a’r Ysgol Addysg
Feddygol a Deintyddol Ôl-raddedig ar
gyfer y llyfrgell newydd yn y Ganolfan
Addysg yn Ysbyty Llandochau, fel y gellir
cyfuno Llyfrgell Llandochau a Llyfrgell yr
Eglwys Newydd yn y Llyfrgell Archie
Cochrane newydd;

• Addewid o gyllid gan y Brifysgol i
ddatblygu llyfrgell newydd bwrpasol ar
gyfer iechyd ar Gampws y Mynydd
Bychan fel rhan o’r Adeilad Cochrane
newydd.

Caiff systemau hunan-wasanaeth eu gwella
trwy roi system smartBlade ar waith yn y
Llyfrgell Gwyddorau Biomeddygol. Mae hwn
yn ddatblygiad arloesol heb ei ail sy’n

defnyddio technoleg RFID i ddangos lleoliad
llyfrau ar y silffoedd ar y sgrîn, gan alluogi
staff i reoli’r stoc llyfrau’n fwy effeithlon. Mae
Gwasanaeth Llyfrgell y Brifysgol yn gweithio
fel partner datblygu gydag Intellident Cyf i
gynnal y treial masnachol cyntaf o’r
gwasanaeth hwn. Caiff gwasanaethau i
fyfyrwyr rhan-amser eu gwella hefyd, yn
bennaf trwy oriau agor estynedig, trwy grant
o £146,000 gan CCAUC (Cyngor Cyllido
Addysg Uwch Cymru).

Mae modd cael mynediad i faledi Cymru
wedi’u digido diolch i ddyfarniad o £66,000
gan JISC i’r Brifysgol ac i Lyfrgell
Genedlaethol Cymru. Mae dyfarniadau llai
wedi galluogi’r gwaith o gatologio archif
Edward Thomas, mewn cydweithrediad â
Phrifysgol Rhydychen, yn ogystal â’r Llyfrgell
Geneteg Dynol.

I-WIRE 

Mae grant o £250,000 gan JISC yn addo
gwella ystorfa sefydliadol Caerdydd, ORCA
(Online Research @ Cardiff), trwy ddarparu
prosiect newydd I-WIRE (Llif Gwaith Integredig
ar gyfer Gwella Ystorfa Sefydliadol).

Bydd I-WIRE yn hwyluso’r gwaith o ddatblygu
gwasanaeth hawdd ei ddefnyddio fel y gall
staff Prifysgol Caerdydd fewnbynnu manylion
eu cyhoeddiadau i gronfa ddata gyfunol.

Trwy gyflwyno data cyhoeddiadau, bydd
ymchwilwyr yn gallu cael gafael ar
wybodaeth llawer mwy strwythurol y gellir
cyfeirio ati neu gysylltu â hi at ystod o
ddibenion – gan arbed amser ac osgoi
dyblygu ymdrechion. Bydd y system yn
sicrhau bod ymchwil gan academyddion
Caerdydd ar gael yn fwy eang, tra’n cynyddu
nifer y cyfeiriadau ati (y gellir eu defnyddio i
fesur cryfder darn o ymchwil) ac yn galluogi
proses rheoli ymchwil soffistigedig.

Bydd prosiect I-WIRE hefyd yn hwyluso
gwaith paratoi’r Brifysgol ar gyfer y
Fframwaith Rhagoriaeth Ymchwil (REF) yn
2013. Bydd y gwasanaeth, a gaiff ei gynnwys
ym Mhorthol Ymchwil MWE (Amgylchedd
Gwaith TG Modern) y Brifysgol, yn sicrhau
bod Caerdydd mor amlwg â phosibl yn y
maes hwn ymhlith prifysgolion Grŵp Russell,
gan godi ei phroffil ymhellach fel sefydliad
ymchwil heb ei ail.

Online Research @ Cardiff
ORCA

Roedd gan ORCA
gyfanswm o  

4,245 
o eitemau ar
ddechrau blwyddyn
academaidd
2009 /10.

Mae tystiolaeth yn
dangos y gall
ystorfeydd ymchwil
mynediad agored
sicrhau cynnydd
sylweddol yn nifer
y cyfeiriadau at
erthygl – mewn
rhai meysydd, gall
gynyddu
cyfeiriadau

300%.

www.sherpa.ac.uk

Silffoedd symudol lliwiau enfys newydd yn
Llyfrgell y Celfyddydau ac Astudiaethau
Cymdeithasol.

Cyfrifiadura Perfformiad Uchel –
galluogi ymchwil ym mhob disgyblaeth 

Mae cyfleusterau Cyfrifiadura Perfformiad
Uchel (HPC) ARCCA yn gyfryngau pwerus
sy’n helpu ymchwilwyr y Brifysgol i gyflawni
eu ceisiadau ymchwil. Mae’r ddau offeryn y
mae ARCCA yn eu cynnig - cronfa Condor a
chlwstwr cyfrifiaduron Merlin – yn creu ac yn
galluogi cyfleoedd ymchwil newydd, nid yn
unig ar gyfer defnyddwyr HPC traddodiadol,
ond ar gyfer disgyblaethau newydd ledled y
Brifysgol. Mae’r twf cadarnhaol y mae
ARCCA wedi’i brofi’n cael ei gadarnhau
ymhellach gan y defnydd o glwstwr Merlin, a
oedd tua 50% ar gyfer hanner cyntaf y
flwyddyn, gan gynyddu i tua 65% ym
Mehefin, Gorffennaf ac Awst. Er i’r defnydd
ostwng rhyw fymryn yn ystod y gwaith i
uwchraddio’r system yn ddiweddar, mae’r
ffigurau’n galonogol o hyd, o ystyried nad
oedd disgwyl cyflawni ffigur defnydd cyson o
50% tan 18 mis ar ôl cyflwyno’r gwasanaeth.

Mae rhaglen allgymorth ARCCA wedi cryfhau
yn ystod 2009, gyda thros 40 o ymweliadau
ag ymchwilwyr ledled Caerdydd, a 45 o
ymweliadau pellach â digwyddiadau a
sefydliadau allanol. Yn ogystal â rhoi llwyfan i
ARCCA yn y gymuned a gwella enw da
Caerdydd, mae’r gweithgareddau allgymorth
hyn hefyd yn sicrhau bod staff yn ymwybodol
o ddatblygiadau yn y gymuned HPC.

Defnyddwyr ARCCA 

Yn dilyn y cynnydd mawr mewn defnyddwyr
ar ôl lansio ARCCA - o 39 ym mis Awst
2008 i 99 ym mis Rhagfyr 2008 – mae
ARCCA wedi gweld twf parhaus yn nifer y
defnyddwyr sydd wedi cofrestru ar system
Merlin, i 146 erbyn diwedd mis Hydref
2009.

Mae tua 60% o’r defnyddwyr yn dod o’r
disgyblaethau HPC traddodiadol (Cemeg,
Ffiseg a Seryddiaeth, Cyfrifiadureg,
Peirianneg a Gwyddorau’r Ddaear a’r Môr).

Cymorth i ddefnyddwyr 

Mae cronfa Condor y Brifysgol yn rhedeg ar
oddeutu 120,000 o oriau prosesu y mis fel
arfer, er bod y ffigur hwn yn amrywio
oherwydd natur yr ymchwil dan sylw.
Defnyddir Condor yn fwyaf aml ym maes
Cyfrifiadureg, gyda defnydd sylweddol hefyd
ym maes Meddygaeth, Optometreg,
Mathemateg ac Ysgol Fusnes Caerdydd.

Mae tîm ARCCA yn gyfrifol am ymateb i
ymholiadau defnyddwyr ynglŷn â system Merlin
a chronfa Condor. Mae’r rhan fwyaf o’r
ymholiadau hyn yn ymholiadau tymor byr yn
ymwneud â cheisiadau am gyfrif a
meddalwedd. Mae llawer o’r cwestiynau tymor
canolig yn ymwneud â system Condor, er bod
mwy a mwy o bobl yn dechrau gwneud
ymholiadau ynglŷn â chynyddu swyddogaethau
Merlin, a chwestiynau gan ddefnyddwyr sydd
am wella’u defnydd o’r dechnoleg wrth iddynt
ddod yn fwy cyfarwydd â Merlin.

Cais am gyfrif 
Adrodd nam 
Cais am nodwedd 
Sut ydw i’n... 
Cais am wybodaeth 
Cais am gyfarfod 
Cais am berfformiad 
Ffurfweddu meddalwedd 
Gosod meddalwedd 
Cais am hyfforddiant 
Cais am waith 
Crynhoad ar Merlin 
Ymholiad 
Cais am feddalwedd 
Cais am adnoddau 

Defnyddwyr ARCCA fesul ysgol academaidd. 

Y math o ymholiadau a dderbynnir gan
dîm ARCCA.

Staff y Gwasanaethau Gwybodaeth yn
mynd i’r afael ag iechyd y geg 

Mae gan Uned Gymorth ar
gyfer Tystiolaeth Ymchwil
(SURE) ac Ysgol
Deintyddiaeth Prifysgol
Caerdydd ran flaenllaw
mewn perthynas â gwefan

genedlaethol sy’n darparu’r
adnoddau diweddaraf i staff

iechyd a gofal cymdeithasol.

Mae gwefan ‘NHS Evidence - Oral Health’
(www.library.nhs.uk/oralhealth) yn darparu
mynediad cyflym i’r adnoddau gorau sydd ar
gael ym maes iechyd y geg seiliedig ar
dystiolaeth i bobl sy’n gweithio yn y maes.
Mae meddygaeth seiliedig ar dystiolaeth yn
darparu gofal o’r safon uchaf i gleifion trwy
broses o adolygu systematig, arfarnu a
defnyddio canfyddiadau ymchwil glinigol1.
Mae’r wefan, a gefnogir gan NICE (y
Sefydliad Cenedlaethol dros Ragoriaeth
Glinigol), yn cael ei diweddaru’n gyson gan
staff SURE gyda’r wybodaeth, y newyddion
a’r digwyddiadau diweddaraf. Mae’r tîm yn
nodi tystiolaeth newydd, yn ei harfarnu ac yn
ei hychwanegu at y casgliad yn rheolaidd.

Mae casgliad iechyd y geg yn un o lawer o
gasgliadau ar wefan NHS Evidence
(www.evidence.nhs.uk) sy’n canolbwyntio ar
feysydd arbenigol. Fel gwasanaeth i GIG

Lloegr, mae elfen Iechyd y Geg yn unigryw
gan mai dyma’r unig un sy’n cael ei rheoli
gan dîm y tu allan i Loegr, gan ddenu cyllid
o dros £200,000 dros dair blynedd.

Mae prosiect NHS Evidence - Oral Health yn
cael ei reoli gan dîm bach yng Nghaerdydd
sy’n cynnwys yr Arweinydd Clinigol Barbara
Chadwick, Athro Deintyddiaeth Paediatrig,
ac arbenigwyr gwybodaeth SURE Fiona
Morgan a Ruth Turley. Mae’r tîm yn derbyn
cymorth a mewnbwn gan Ddeon yr Ysgol
Ddeintyddiaeth, yr Athro Elizabeth Treasure
(cyn-Arweinydd Clinigol y prosiect) a Janet
Hooper, Llyfrgellydd Deintyddol.

Adegau anodd a gwerth tystiolaeth 

Mae atgyfnerthu cysylltiadau ag ysgolion
academaidd yn hollbwysig i Lyfrgellwyr Pwnc
y Gwasanaethau Gwybodaeth, yn enwedig
yn yr hinsawdd economaidd sydd ohoni.
Mae Llyfrgellwyr Pwnc wedi bod yn
gweithio’n agosach fyth gyda staff ysgolion
academaidd i sicrhau bod yr ysgolion yn
cael y gwerth gorau posibl am arian o’u
dyraniadau llyfrgell.

Mae llyfrgellwyr wedi bod yn casglu
gwybodaeth am ofynion adnoddau pob
ysgol, a darparu data ar ddefnydd i helpu
ysgolion i wneud penderfyniadau ar werth
am arian eu tanysgrifiadau cyfredol. Mae
hyn yn helpu’r ysgolion i bennu lle gellir
gwneud gwell defnydd o’r arian i brynu

deunyddiau newydd i gefnogi diddordebau
addysgu ac ymchwil sy’n newid.

Mae sawl ysgol wedi cymryd rhan mewn
arolygon a drefnwyd gan eu Llyfrgellwyr
Pwnc. Darperir gwybodaeth am gost pob
tanysgrifiad, nifer yr erthyglau a
lawrlwythwyd a chost pob proses lawrlwytho.
Lle mae hyn yn fwy na chost benthyciad
rhwng llyfrgelloedd (tua £8 fel arfer), mae’r
ysgol yn ystyried canslo’r tanysgrifiad. Mae’r
Cytundeb Rheoli a Datblygu Casgliadau
sydd wedi’i gytuno gyda thros hanner yr
ysgolion academaidd yng Nghaerdydd yn
rhoi manylion sut y caiff adnoddau
gwybodaeth pob ysgol eu rheoli, eu monitro,
eu hadolygu a’u datblygu ar lefel strategol.
Nod y cytundebau hyn yw sicrhau bod
casgliadau’n parhau i gefnogi anghenion
addysgu ac ymchwil a bod cyllid llyfrgelloedd
yn cael ei flaenoriaethu’n briodol.

Mae Gwasanaeth Llyfrgell y Brifysgol am
ddod i gytundeb â gweddill yr ysgolion yn
ystod sesiwn 2009/10. Mae darparu deunydd
ar restri darllen myfyrwyr yn flaenoriaeth
gyson i Lyfrgellwyr Pwnc. Mae darpariaeth ac
ystod e-Lyfrau’n parhau i dyfu, ac mae
Llyfrgellwyr Pwnc yn gallu prynu copi
electronig i ategu fersiynau argraffedig mwy
a mwy. Mae e-Lyfrau’n galluogi sawl
defnyddiwr i ddarllen llyfr ar yr un pryd, gan
wella mynediad i deitlau allweddol tra’n
gwneud y defnydd gorau o gyllideb y llyfrgell.

Yn 2009, gwnaeth
tîm SURE nodi a
gwerthuso tua  

100
o adolygiadau
systematig
newydd a thua

20
o ddogfennau
canllaw ar gyfer
gwefan NHS
Evidence - Oral
Health.

Mae gwefan NHS
Evidence - Oral
Health yn derbyn
dros 

10,000
o ymweliadau y
mis.

1 www.whatisseries.co.uk/whatis/pdfs/What_is_EBM.pdf

Mwy o nodweddion i danysgrifwyr
Ffynonellau Ewropeaidd Ar-lein 

Lansiodd Ffynonellau Ewropeaidd Ar-lein
(ESO), gwasanaeth gwybodaeth electronig y
Gwasanaethau Gwybodaeth am yr UE ac
Ewrop, wasanaeth bwletin e-bost newydd ym
mis Tachwedd 2009. Cydweithio agos rhwng

Oeddech chi’n gwybod?
Ar gyfartaledd, cafwyd 2,700 o
chwiliadau ESO y mis yn ystod y flwyddyn
ddiwethaf. Mae’r ffigur hwn yn codi’n
raddol – ym mis Hydref 2009, cafwyd
3,700 o chwiliadau ar yr adnodd.
Mae tanysgrifwyr yn cynnwys:
• Llyfrgell Prydain, a saith prifysgol sy’n

aelodau o Grŵp Russell (gan gynnwys
Rhydychen, Durham a LSE), trwy
drefniant gyda Chasgliadau JISC;

• Tanysgrifwyr uniongyrchol: Prifysgol
Yale, Coleg Ewrop (Bruges a Natolin),
Seneddau Hwngari, Norwy a Gwlad
Pwyl;

• Pob prif sefydliad AU a llyfrgell
gyhoeddus yng Nghymru, a’r Cynulliad
(trwy drefniant gyda CyMAL).

nifer o ysgolion academaidd ac adrannau’r
Brifysgol. Mae Adnoddau’r Cyfryngau yn
cynnig mwy na gwasanaeth argraffu syml;
mae hefyd yn prawfddarllen gwaith cleientiaid
ac yn darparu cyngor os nodir unrhyw
broblemau mewn perthynas â chynllun, dewis
lliwiau neu ansawdd delweddau.

Mae gan y Ganolfan gyfeiriad e-bost
pwrpasol y gall cleientiaid ei ddefnyddio i
anfon ffeiliau a rhoddir cyngor cynhwysfawr
ar wefan y Ganolfan. Yn ogystal â
symleiddio’r broses, mae hyn yn lleihau’r
costau o ran amser staff a chostau
trafnidiaeth sy’n codi wrth deithio rhwng un
campws a’r llall. Mae’r gwasanaeth yn cael
ei farchnata’n rheolaidd mewn rhaglenni
hyfforddiant ôl-raddedig, yn ogystal ag
mewn digwyddiadau fel ‘Kit Parade’ Ysgol y

cydweithwyr llyfrgell a TG yn yr adran
Gwasanaethau Gwybodaeth oedd yn gyfrifol
am greu’r nodwedd newydd hon, sy’n galluogi
tanysgrifwyr ESO o bedwar ban byd i dderbyn
e-bost wythnosol personol yn cynnwys
gwybodaeth newydd sy’n berthnasol iddynt.

Yn ogystal, sefydlodd ESO berthynas newydd
gyda’r Ffederasiwn Ewropeaidd o Brif
Weithredwyr Llywodraeth Leol (UDiTE). Bydd
ESO ar gael i holl aelodau UDiTE i annog mwy
o ymwybyddiaeth o ESO ymhlith awdurdodau
lleol a rhanbarthol yn Ewrop. Yn dilyn ail gais
llwyddiannus am grant i CyMAL
(Amgueddfeydd, Archifau a Llyfrgelloedd
Cymru), mae EDC Caerdydd
(www.caerdydd.ac.uk/insrv/edc) yn parhau i
gynnig tanysgrifiad ESO am ddim i bob llyfrgell,
ysgol, sefydliad cyhoeddus a dinesydd yng
Nghymru rhwng Ebrill 2009 a Mawrth 2010.

Ehangu’r gwasanaeth argraffu posteri
yng Nghanolfan Adnoddau’r Cyfryngau 

Mae gwasanaeth argraffu digidol fformat mawr
Canolfan Adnoddau’r Cyfryngau yn ehangu
ymhellach ym Mhrifysgol Caerdydd, gan
ddarparu posteri gwyddonol ar gyfer
cynadleddau rhanbarthol, cenedlaethol neu
ryngwladol yn bennaf. Ar ôl gwasanaethu
ymchwilwyr ac academyddion ym maes
meddygaeth a gofal iechyd yn wreiddiol, mae’r
gwasanaeth bellach yn cael ei ddefnyddio gan

Argraffu posteri yng Nghanolfan
Adnoddau’r Cyfryngau.

Graddedigion, sy’n dangos y gwahanol
gyfleusterau sydd ar gael i ymchwilwyr ledled
y campws.

Baledi Cymraeg hanesyddol yn ymuno
â’r oes ddigidol 

Mae’r prosiect baledi Cymru yr adran
Casgliadau Arbennig ac Archifau (SCOLAR)
wedi creu fersiynau digidol o dros 5,000 o
faledi Cymru hanesyddol i ddarparu
cyfleoedd ymchwil ychwanegol ar gyfer y
Brifysgol. Mae’r baledi ar gael ar-lein trwy
wefan SCOLAR yn: www.caerdydd.ac.uk/
insrv/libraries/scolar/digital/welshballads.html 

“Mae’r prosiect arloesol i ddigido baledi
Cymru eisoes wedi arwain at gyflwyno papur
cynhadledd yn Rhydychen, gan ddangos rôl
bwysig Caerdydd o ran datblygu
astudiaethau baledi Prydain. Mae
trafodaethau eisoes ar waith ar ymchwil ar y
cyd ar faledi Cymru gyda phartneriaid
academaidd a oedd yn rhan o’r prosiect
gwreiddiol, a fydd yn arwain at gais i Gyngor
Ymchwil y Celfyddydau a’r Dyniaethau maes
o law, dan arweiniad Caerdydd.”
Dr E. Wyn James, 
Ysgol y Gymraeg Prifysgol Caerdydd.

Oeddech chi’n gwybod?
Mae’r Ysgolion Peirianneg, Mathemateg
a Gwyddorau Cymdeithasol, ynghyd â’r
Ganolfan Dysgu Gydol Oes a’r Is-adran
Adnoddau Dynol, oll wedi defnyddio
gwasanaeth argraffu posteri Canolfan
Adnoddau’r Cyfryngau. Eleni, mae’r
gwasanaeth wedi prosesu 1,077 o
geisiadau argraffu, gan gynhyrchu 1,354
o bosteri, gyda rhai ohonynt yn fwy na
dau fetr gan un metr mewn maint. 

Mae’r prosiect baledi
Cymru yn cwblhau’r
gwaith o ddigido holl
faledi’r DU rhwng y
18fed a’r 20fed
ganrif. Mae
gwefannau eraill yn
bodoli ar gyfer baledi
Lloegr yn Llyfrgell
Bodleian, Rhydychen,
ac ar gyfer baledi’r
Alban yn Llyfrgell
Genedlaethol yr
Alban, Caeredin. 

Enillodd SCOLAR grant o £66,000 gan JISC
i arwain prosiect digido baledi Cymru gyda
Llyfrgell Genedlaethol Cymru. Crëodd y
prosiect gatalog o’r baledi ar-lein a gwefan
academaidd o draethodau cefndir allweddol
a deunyddiau eraill a olygir gan Dr E. Wyn
James o Ysgol y Gymraeg Prifysgol
Caerdydd – adnodd ymchwil hanesyddol
difyr dros ben.

Baledi oedd ‘papurau newydd’ y tlawd o’r
18fed ganrif ymlaen. Cawsant eu gwerthu
fel pamffledi neu daflenni sengl rhad i
ddarparu adloniant poblogaidd ac i
gyfathrebu newyddion y dydd am faterion o
bob math, o droseddau a digwyddiadau
cymdeithasol lleol i ryfeloedd a thrychinebau
tramor. 

Oeddech chi’n gwybod?
Mae tîm diogelwch TG y Gwasanaethau
Gwybodaeth yn gweithio gyda
chydweithwyr yng Nghyfarwyddiaeth y
Gofrestrfa, Llywodraethu a Myfyrwyr i
ddiogelu a rheoli data personol a gedwir
gan y Brifysgol. Bydd rhan o waith y tîm
dros y flwyddyn i ddod yn canolbwyntio ar
godi ymwybyddiaeth o faterion diogelu
data ar draws y Brifysgol a dosbarthu
arferion da ledled cymuned y Brifysgol.

Mae’r prosiect
baledi Cymru wedi
digido dros 

20,000
o ddelweddau,
tudalennau o faledi
a darluniau.

ARCCA – gwneud ymchwil ‘amhosibl’
yn bosibl 

Mae gwerth gwasanaethau ARCCA
(Cyfrifiaduraeth Ymchwil Uwch @ Caerdydd)
i agenda ymchwil y Brifysgol yn cael ei
amlygu gan yr holl ymchwil a alluogir trwy
fynediad i glwstwr Merlin a chronfa Condor.

Mae arolwg diweddar o ddefnyddwyr
ARCCA yn dangos, yn y flwyddyn yn dilyn
lansio ARCCA (ym mis Mehefin 2008), bod
adnoddau’r ganolfan wedi galluogi 175 o
wahanol ganlyniadau ymchwil yn y pum

Mae’r wefan yn cynnwys cyfres o ddeg
ciplun, wedi’u hysgrifennu gan staff Llyfrgell
y Brifysgol, ac yn dangos y cymysgedd o
waith arloesol a thraddodiadol, digidol a
dogfennol, addysgol ac ysbrydoledig a
gyflawnir yn llyfrgelloedd Caerdydd.

I ddysgu mwy, ewch i wefan ‘Day in the Life’ yn
www.caerdydd.ac.uk/insrv/aboutus/dayinthelife.

categori sef cyhoeddiadau cyfnodolion,
trafodion cynadleddau, darlithoedd a
chyflwyniadau trwy wahoddiad, cyflwyniadau
poster a phrosiectau ymchwil. Mae’r ffigurau
hyn yn hynod galonogol o gymharu â’r
rheini ar gyfer gwasanaethau HPC cyfatebol
ar yr un lefel. Er enghraifft, nododd yr Irish
Centre for High-End Computing, a ddaeth i
rym yn 2005, 34 o gyhoeddiadau
cyfnodolion yn 2006, 31 yn 2007 a 40 yn
20081. Hefyd, cynhyrchodd HPCx, prif
ganolfan uwchgyfrifiadura genedlaethol y
DU, 119 o gyhoeddiadau yn y cyfnod rhwng
2003 a 20052.

Mae systemau Merlin a Condor ARCCA
wedi galluogi ymchwil sydd wedi llywio
amrywiaeth eang o erthyglau cyfnodolion,
trafodion cynadleddau a phapurau ym mhob
man o Bortiwgal i’r India, Tsieina a’r UDA,
darlithoedd ledled Ewrop, De Affrica, yr
UDA, De America a Seland Newydd, a
phrosiectau ymchwil sy’n denu cyllid a
diddordeb yn y DU a thramor.

Cipolwg ar fywyd staff llyfrgell trwy
wefan newydd 

Mae gwefan newydd, ‘Day in the Life’, yn
dangos gweithgareddau staff Gwasanaeth
Llyfrgell y Brifysgol y tu ôl i’r llenni, gan
ddangos maint ac amrywiaeth gwaith
llyfrgell.

Trafodion cynadleddau 
Darlithoedd a chyflwyniadau trwy wahoddiad 
Posteri 
Prosiectau ymchwil 

Nifer y canlyniadau ymchwil ym mhob
categori fesul ysgol academaidd. 

Llyfrgell Trevithick ar ei newydd wedd.

Rheoli cysylltedd y Brifysgol  

Mae cysylltedd rhwydwaith yn hollbwysig i
fyfyrwyr, staff ac ymchwilwyr y Brifysgol, ac
mae tîm rhwydwaith y Gwasanaethau
Gwybodaeth yn gweithio’n galed i ehangu a
datblygu’r gwasanaeth a ddarperir. Eleni,
mae darpariaeth WiFi Mynydd Bychan wedi’i
hehangu i gynnwys pum adeilad

1 www.ichec.ie/research/publications
2 http://hpcx.ac.uk/highlights/pubs

ailwampio a symud adrannau i sicrhau bod
rhwydwaith y Brifysgol yn parhau i
weithredu’n effeithlon. Mae’r gwaith hwn yn
cynnwys diweddaru’r rhwydwaith, gosod
ceblau newydd a darparu switshys
rhwydwaith ychwanegol er mwyn gwneud
defnydd mwy effeithlon o ofod.

Cafodd cysylltedd y rhwydwaith ar gyfer
prosiectau allweddol eraill yn y Brifysgol
hefyd ei reoli gan dîm rhwydwaith y
Gwasanaethau Gwybodaeth, gan gynnwys
Prosiect Arian, system gyllid newydd y
Brifysgol, a phrosiect sganio PET
(Tomograffeg Allyriad Positron) Cymru, sy’n
cael sylw ar dudalen 19 yr Adroddiad hwn.

Cynorthwyo Ystafelloedd Addysgu 

Mae tîm cymorth yr Ystafelloedd Addysgu yn
darparu cyngor a chymorth technegol ar
gyfer digwyddiadau arbennig ym Mhrifysgol
Caerdydd, ac yn sicrhau bod cyfleusterau’n
cael eu huwchraddio a’u hailwampio fel eu
bod yn parhau i fodloni gofynion darlithwyr a
defnyddwyr.

Roedd digwyddiadau a gefnogwyd yn ystod
2009 yn cynnwys: 

• Cyfarfodydd misol Prifysgol
Caerdydd/Llywodraeth y Cynulliad;

• Cynhadledd Flynyddol Llythrennedd
Gwybodaeth Llyfrgellwyr;

ychwanegol, gan ddarparu mwy o gyfleoedd
i weithio ac astudio’n hyblyg.

Mae pwynt mynediad diwifr allanol cyntaf y
Brifysgol hefyd wedi’i osod yn y Prif Adeilad,
gan wella’r gwasanaeth sydd ar gael a mynd
y tu hwnt i gylch gwaith gwreiddiol y prosiect
o ddarparu gwasanaeth diwifr yn adeiladau’r
Brifysgol. Mae cyflymder y rhwydwaith yn
holl ystafelloedd addysgu’r Brifysgol, 200
ohonynt, hefyd wedi’i gynyddu o 10Mb yr
eiliad i 100Mb yr eiliad, i alluogi mynediad
mwy cyflym ac effeithlon i ddarlithwyr a
myfyrwyr.

Mae’r tîm rhwydwaith hefyd yn cynorthwyo
Is-adran Ystadau’r Brifysgol gyda’i rhaglen

Ar gyfartaledd,
defnyddir  

162,500 
metr o geblau
mewn oddeutu

300
o welliannau i’r
rhwydwaith yn
ystod pob
blwyddyn
academaidd.

• Digwyddiadau y Rhwydwaith Arloesedd
bob yn ail fisi;

• Ymweliad Rhodri Morgan â’r Adran
Optometreg;

• Ymweliad Dug Caerloyw â’r Adran
Optometreg;

• Diwrnod cwrdd i ffwrdd Penaethiaid
Ysgol;

• Cynhadledd a gynhaliwyd gan yr Is-
adran Ymchwil a Masnachol yn
Amgueddfa Cymru.

Roedd datblygiadau a gwelliannau i’r
Ystafelloedd Addysgu yn cynnwys: 

• Y Gyfraith, ystafell 0.22;
• Prif Adeilad, ystafell 1.122;
• Y Dyniaethau, ystafell 0.31;
• Julian Hodge, darlithfa;
• Adeilad y Frenhines, ystafell 1.24 ac

ystafell gyfrifiaduron;
• Gwyddorau Biomeddygol, ystafell C/-1.01;
• Biowyddorau, ystafell gyfrifiaduron;
• Aberconwy, dwy ystafell gyfrifiaduron;
• Mathemateg, ystafell gyfrifiaduron.

Bu tîm cymorth yr Ystafelloedd Addysgu
hefyd yn darparu cymorth i Ddarlith Enwog
Haydn Ellis, a ddarparwyd gan Jonathon
Porritt. Trefnodd y tîm waith ffrydio i alluogi
cynulleidfa ehangach i weld y ddarlith mewn
nifer o leoliadau, a darparodd ddefnydd o
fideo yn ystod y digwyddiad.

Galluogodd timau
telathrebu y
Gwasanaethau
Gwybodaeth  

416
o symudiadau
swyddfa, a
chrewyd dros 

130
o estyniadau ffôn
newydd yn y
flwyddyn
ddiwethaf.

Gallwch bellach ddefnyddio WiFi ar dir y
Prif Adeilad.

Ailwampio’r stiwdios fideogynadledda 

Gan weithio mewn partneriaeth â
Rhwydwaith Fideo Cymru (WVN), mae’r
Gwasanaethau Gwybodaeth wedi ailwampio
dwy stiwdio fideogynadledda’r Brifysgol yn
50 Plas y Parc ar Gampws Cathays, a Thŷ
Dewi Sant ar Gampws y Mynydd Bychan. 

Yr WVN yw un o’r rhwydweithiau
fideogynadledda mwyaf datblygedig yn y byd
ac mae Gweinidog Cymru dros Addysg a
Dysgu Gydol Oes wedi ei ddisgrifio fel
“Prototeip ar gyfer cyfathrebu ym maes
addysg yn yr 21ain ganrif.”

Erbyn hyn, mae gan y ddwy stiwdio gamerâu
manylder uwch heb eu hail a gwell
cyfleusterau sain sy’n cael eu hategu gan
gyfleusterau rhannu data. WVN ariannodd
3/4 o gost y ddwy stiwdio. 

Maent yn cefnogi dysgu ac addysgu a
gweithgareddau busnes y Brifysgol. Yn
ogystal â chysylltu â stiwdios WVN eraill
mewn prifysgolion a cholegau yng Nghymru,
mae’r stiwdios yn cysylltu â phrifysgolion
eraill yn y DU a thu hwnt trwy rwydwaith
JANET. Mae hyn yn creu cyfleoedd newydd
ar gyfer cydweithio academaidd a
masnachol, gan alluogi cyswllt a
thrafodaethau wyneb yn wyneb heb gost ac
anghyfleustra teithio.

Estyn llaw i ysgolion academaidd 

Yn ogystal â chefnogaeth gan y
Gwasanaethau Gwybodaeth, mae gan bob
un o ysgolion academaidd Caerdydd
Gynrychiolydd Cyfrifiadura Lleol (LCR). Mae’r
LCRs yn gweithio’n agos gyda thîm insrvAssist
y Gwasanaethau Gwybodaeth i sicrhau bod yr

Yn 2009,
archebwyd y
stiwdios
fideogynadledda   

400
gwaith.

Oeddech chi’n gwybod?
Mae’r Gwasanaethau Gwybodaeth wedi
cyflwyno Grŵp Profiad a Dysgu ac Addysgu
Myfyrwyr newydd i gydgysylltu’r holl
weithgareddau sy’n cefnogi addysg
myfyrwyr ym maes TG, yn y llyfrgelloedd ac
yng Nghanolfan Adnoddau’r Cyfryngau.

Mae’r grŵp, sydd wedi’i alinio ar draws y
Gwasanaethau Gwybodaeth, wedi enwebu
aelodau staff i ofalu am y buddiannau hyn
i sicrhau bod y Gwasanaethau
Gwybodaeth yn diwallu anghenion yr
ysgolion academaidd ac aelodau
cymuned y Brifysgol. Gyda’r wybodaeth
hon, gallwn gynllunio gwasanaethau ar
gyfer y Brifysgol yn y dyfodol i ddiwallu
anghenion y gymuned gyfan.

Costiodd y gwaith
o ailwampio dwy
stiwdio
fideogynadledda
gyfanswm o 

£76k
gyda 

£59k
gan Rwydwaith
Fideo Cymru, a
thua

£17k
gan y Brifysgol.

adran yn ymwybodol o anghenion strategol
pob ysgol a’i fod yn gallu alinio ei rhaglenni
TG yn unol â hynny. Maent yn:

• Darparu mewnbwn ar wasanaethau a
phrosiectau’r Gwasanaethau
Gwybodaeth;

• Helpu’r ysgol i fanteisio ar werth
buddsoddiad corfforaethol mewn
prosiectau mawr (fel yr MWE), gan ei
galluogi i wneud y mwyaf o’r cyfleoedd
hyn a rhoi adborth i’r broses ddatblygu.

Mae cyfraniadau diweddar LCRs wedi
arwain at gyflwyno CU-Guest-WiFi, sy’n
galluogi ymwelwyr i gael mynediad cyflym a
hawdd i rwydwaith WiFi y Brifysgol. Mae’r
LCRs hefyd wedi gweithio mewn
partneriaeth â chydweithwyr ledled y
Gwasanaethau Gwybodaeth i weithredu
system ariannol newydd y Brifysgol, Prosiect
Arian. Darparodd y strwythur LCR ddull
ychwanegol o gysylltu ag ysgolion
academaidd, a ffordd o ymgysylltu
ymhellach â’r ysgolion hyn.

Am ragor o wybodaeth am insrvAssist, ewch
i www.caerdydd.ac.uk/insrv/it/help/insrvassist

Am ragor o wybodaeth am y Cynrychiolwyr
Cyfrifiadura Lleol, ewch i
www.caerdydd.ac.uk/insrv/it/help/lcr 

Oeddech chi’n gwybod?
Cwblhawyd 12,296 o newidiadau i
allfeydd trwy ddefnyddio meddalwedd
SOCKET, a chofnodwyd 37,535 o
newidiadau i gofrestriadau ar y system ym
mlwyddyn academaidd 2008/09.

Mae 83 o ymwelwyr wedi defnyddio
Eduroam yng Nghaerdydd ers dechrau
blwyddyn academaidd 2009/10. Eduroam
(www.eduroam.org) yw’r seilwaith crwydrol
sy’n galluogi defnyddwyr i gael mynediad i
rwydwaith diwifr mewn sefydliad y maent
yn ymweld ag ef trwy ddefnyddio’r un enw
defnyddiwr a chyfrinair ag y defnyddiant
yn eu sefydliad cartref.

rhwydwaith a rheoli’r rhwydweithiau rhithwir
y cânt eu mapio iddynt.

Yn flaenorol, cofrestru ar y rhwydwaith oedd
un o’r ceisiadau mwyaf cyffredin y byddai tîm
rhwydwaith y Gwasanaethau Gwybodaeth yn
ymdrin â nhw. Mae galluogi’r LCRs i reoli’r
gwasanaeth hwn yn lleol yn golygu y gallant
ymateb yn gyflymach i unrhyw newid mewn
amgylchiadau neu ofynion o gymharu â
gwasanaeth a reolir yn ganolog.

Grŵp Defnyddwyr Blackboard 

Mae amgylchedd dysgu rhithwir yr MWE,
Blackboard, yn parhau i gynnig gwelliannau
rheolaidd i’r gwasanaeth. Mae’r Grŵp
Defnyddwyr Blackboard a’r Grŵp Defnyddwyr
Amgylchedd Dysgu newydd yn hollbwysig o
ran casglu gofynion ar gyfer datblygu
gwasanaethau dysgu rhithwir. Yn ogystal â
chasglu gofynion defnyddwyr, gall y
Gwasanaethau Gwybodaeth ddefnyddio’r
Grwpiau Defnyddwyr i ddarparu gwybodaeth
am yr adnodd, gan roi manylion gwelliannau,
adroddiadau statws a datblygiadau’r dyfodol.

Ar hyn o bryd, mae’r Grwpiau Defnyddwyr
wrthi’n casglu gofynion ar gyfer datblygu’r
gwasanaeth yn y dyfodol.

Questionmark Perception 

Mae tîm dysgu ac addysgu’r Gwasanaethau
Gwybodaeth wedi bod yn treialu

Questionmark Perception, sy’n galluogi
darlithwyr i ysgrifennu, trefnu, darparu ac
adrodd ar amrywiaeth o arolygon, profion
ac arholiadau. Mae’r peilot, a gynhaliwyd yn
wreiddiol mewn nifer o ysgolion
academaidd, bellach yn dechrau cael ei
gyflwyno i’r Brifysgol gyfan. Datblygwyd yr
offeryn mewn ymateb uniongyrchol i
adborth a dderbyniwyd trwy Bwyllgor Dysgu
ac Addysgu’r Brifysgol.

Questionmark Perception yw’r offeryn asesu
ar-lein mwyaf poblogaidd ar y farchnad, ac
mae’n integreiddio’n agos â gwasanaeth
cyfredol Blackboard trwy’r MWE. Mae’n fwy
dibynadwy, diolch i feddalwedd a chaledwedd
pwrpasol, ac mae’n cynnwys dewis cyflenwi
diogel ar-lein. I ddarlithwyr, mae’r system yn
darparu llawer o wahanol fathau o
gwestiynau, sy’n galluogi ffyrdd gwell o brofi
dysgu uwch ac integreiddio amlgyfryngau, yn
ogystal â rhesymeg cwestiynau cymhleth a
dewisiadau adrodd uwch.

Mae hyn yn golygu y gellir gwneud defnydd
ehangach o’r system, gan alluogi darlithwyr
i’w defnyddio o dan amrywiaeth o
amgylchiadau. Bydd yr offeryn
Questionmark Perception o fudd mawr i
ddefnyddwyr Blackboard, gan ei fod yn
darparu dulliau gwell o werthuso ar-lein i
ddarlithwyr, a phrofiad gwell i fyfyrwyr mewn
perthynas â phrofion.

Defnyddiodd dros  

30,300 
o bobl Blackboard
yn ystod blwyddyn
academaidd
2008/09. 

Defnyddiodd

27,913
o fyfyrwyr a  

2,391  
o staff yr MWE i
gyrraedd
Blackboard yn
ystod y flwyddyn
hon, i weld  

9,905
o fodiwlau
academaidd.

Caerdydd yn lansio hunanwasanaeth
gyda SOCKET 

Erbyn hyn, mae Cynrychiolwyr Cyfrifiadura
Lleol (LCRs) mewn ysgolion academaidd yn
gallu cofrestru cyfarpar TG defnyddwyr, fel
cyfrifiaduron, gliniaduron a dyfeisiau
BlackBerry, ar rwydwaith y Brifysgol diolch i
feddalwedd newydd SOCKET. Cafodd
SOCKET ei chynllunio a’i datblygu’n fewnol i
alluogi LCRs i gofrestru cyfarpar ar y

Llwyddiant ar y Tabl Gwyrdd! 

Eleni, mae’r Brifysgol yn safle 17 yn Nhabl
Gwyrdd People and Planet – i fyny o safle
84 y llynedd1! Y Tabl Gwyrdd yw’r tabl
mwyaf adnabyddus sy’n dangos perfformiad
amgylcheddol prifysgolion Prydain. Cafodd
Prifysgol Caerdydd ‘Radd Dosbarth Cyntaf’,
un o blith 20 yn unig o brifysgolion yn y DU
a dderbyniodd y radd honno yn 2009. 

Roedd y Brifysgol yn y drydedd safle yng
Ngrŵp Russell ac yn ail yng Nghymru. Mae’r
cyrhaeddiad hwn yn adlewyrchu’n dda ar
gydweithwyr a myfyrwyr ledled y Brifysgol, ac
roedd yn cynnwys cyfraniad sylweddol gan y
Gwasanaethau Gwybodaeth. Sgoriodd y
Brifysgol yn dda gyda’i chynllun rheoli
carbon, rheoli gwastraff, rheoli allyriadau
carbon a pholisi Masnach Deg – mae staff y
Gwasanaethau Gwybodaeth ac ARCCA yn
cyfrannu at bob un o’r rhain. 

Mae cynllun rheoli carbon y Brifysgol hefyd
yn cynnwys mentrau allweddol gan y
Gwasanaethau Gwybodaeth, gan gynnwys
rheoli pŵer cyfrifiaduron a gosod sgriniau
fflat effeithlon yn lle’r hen fonitorau.
Amcangyfrifir bod y ddwy fenter hon yn
arbed tua £200,000 a thua 1,000 tunnell o
CO2 y flwyddyn i’r Brifysgol. Mae gan nifer o
aelodau staff y Gwasanaethau Gwybodaeth

Cryfhau’r gweinyddwyr 

Y gweinyddwyr neu’r serfwyr sy’n gyrru TG y
Gwasanaethau Gwybodaeth, gan ddarparu’r
gwasanaethau a ddefnyddir bob dydd ledled
y Brifysgol. Mae’r  Gwasanaethau
Gwybodaeth wedi dechrau prosiect i greu
gweinyddwyr ‘rhithwir’ a fydd yn sicrhau
arbedion sylweddol i’r Brifysgol o ran ynni a
gofod tra’n gwella perfformiad a sut y
rheolir y system. 

Mae’r system rithwir yn golygu y caiff bocsys
ffisegol cyfredol lluosog eu datgomisiynu a’u
trosglwyddo i ‘rannu’ eu gofod ag eraill trwy
ddefnyddio cynnyrch o’r enw VSphere. Ers i’r
prosiect ddechrau, rydym wedi arbed tua
£10,000 mewn costau ynni, gan leihau bil
trydan cyffredinol y Brifysgol ar gyfer
gweinyddwyr gan ffactor o bump, a byddwn
yn arbed tua 500 tunnell o CO2 y flwyddyn
dros y tair blynedd nesaf. 

Er y bydd y defnyddwyr terfynol yn
anymwybodol o’r newidiadau hyn, bydd
defnyddio system rithwir yn gwella
gwydnwch gweinyddwyr ac yn ymestyn oes y
feddalwedd. Bydd defnydd ynni’r
gweinyddwyr yn llawer mwy hyblyg hefyd –
gan ymateb wrth i’r galw am wasanaethau
penodol gynyddu a lleihau – gan gynyddu
effeithlonrwydd cyffredinol y broses heb gost

swyddogaethau’n ymwneud â rheoli a
lleihau’r effaith ar yr amgylchedd fel rhan o’r
gwaith o ddarparu gwasanaeth o safon
uchel sy’n cynnig gwerth am arian, ac yn
unol ag ymrwymiad y Brifysgol i
gynaliadwyedd. 
Yn ddiweddar, mae’r Gwasanaethau
Gwybodaeth wedi cyflwyno dros 30 o
fentrau newydd gyda’r nod o leihau effaith y
Gyfarwyddiaeth ar yr amgylchedd. 

Mae’r rhain yn cynnwys:

• Lleihau nifer y gweinyddwyr TG a’r
trydan a ddefnyddiant tra’n darparu
gwasanaeth mwy cadarn i’r defnyddwyr;

• Darparu llawer mwy o adnoddau llyfrgell
electronig, gan arbed amser, gofod,
costau cludo a phapur tra’n darparu
gwasanaeth mwy cyfleus i ddesg y
defnyddiwr; a

• Lleihau’r defnydd o dapiau a chemegau
ffotograffig yng Nghanolfan Adnoddau’r
Cyfryngau trwy ddefnyddio fformatau
digidol mwy amlbwrpas.

Am ragor o wybodaeth am gyfraniad y
Gwasanaethau Gwybodaeth at
gynaliadwyedd, ewch i’n tudalennau gwe
newydd ar gynaliadwyedd yn:
www.caerdydd.ac.uk/insrv/aboutus/
sustainability .

Gwasanaethau Gwybodaeth gwyrddach 

1 http://peopleandplanet.org/greenleague

cynaliadw
yeddychwanegol sylweddol. Mae 150 o systemau

rithwir bellach ar waith, a bwriedir “rhithio”
450 o weinyddwyr eraill yn 2010. Yn y pen
draw, caiff dros 90% o’r 750 o weinyddwyr

Cytundeb papur newydd o fudd i’r
Brifysgol a’r amgylchedd 

Mae Uned Argraffu Canolfan Adnoddau’r
Cyfryngau wedi troi at felin bapur newydd i
gynhyrchu papur mwy ecolegol gynaliadwy.
Bob wyth mis, mae’r Uned yn prynu
gwasanaeth i argraffu dros filiwn o daflenni
A4 o bapur ysgrifennu swyddogol y Brifysgol
ar ffurf llythyrau a slipiau cyfarch. Caiff y
papur ysgrifennu ei argraffu ar bapur wedi’i
ddyfrnodi ac mae arwyddlun y Brifysgol
wedi’i fewnosod yn y papur ei hun. 

Un o amcanion yr Uned wrth sicrhau’r ddêl
orau oedd cael y cydbwysedd rhwng
ansawdd, cynaliadwyedd ecolegol a phris.
Mae’r papur yn 25% o bapur wedi’i
ailgylchu, 15% o gotwm / clwt (sy’n rhoi
cryfder i’r papur) a 60% o bapur yr FSC
(Forest Stewardship Council) Mae label yr
FSC yn gwarantu bod coed yn cael eu
hailblannu yn lle’r rhai a dorrir i gynhyrchu’r
papur neu eu bod yn cael ailgynhyrchu’n
naturiol. Gyda’r cytundeb papur newydd,
mae’r Uned hefyd wedi sicrhau arbedion o
£2,000 ar bob archeb. Mae rhagor o
wybodaeth am yr FSC ar gael yn 
www.fsc-uk.org .

Oeddech chi’n gwybod?
Cyfrifiaduron heb fonitorau yw
gweinyddwyr mewn gwirionedd, ac maent
yn cael eu cadw mewn unedau arbennig
(o’r enw raciau) a’u cysylltu â cheblau.
Gellir darparu gweinyddwyr rhithwir am
lai na hanner pris gweinyddwyr
confensiynol. Byddai prynu a phweru 150
o weinyddwyr ffisegol yn costio £357,000,
o gymharu â £149,000 ar gyfer y
gweinyddwyr rhithwir. Yn y chwe mis
diwethaf, llwyddodd y gweinyddwyr
rhithwir i arbed £208,000 i’r Brifysgol.

Dros y tair blynedd nesaf, bydd symud i
weinyddwyr rhithwir yn arbed tua £1.15
miliwn. Mae 64 gwaith yn fwy o
weinyddwyr rhithwir nag o weinyddwyr
ffisegol yn ffitio yn yr un gofod, gan ffitio
320 o beiriannau rhithwir mewn 1/4 rac,
o gymharu ag 20 o weinyddwyr ffisegol
mewn un rac lawn.

ffisegol yn y Brifysgol eu rhithio, gan
gynyddu effeithlonrwydd, gwydnwch a
chynaliadwyedd, a lleihau costau ynni’r
Brifysgol ymhellach.

Gwasanaeth telathrebu newydd 

Mae’r Gwasanaethau Gwybodaeth yn rheoli
gwasanaeth ffôn y Brifysgol, sy’n cynnwys
cyfnewidfa Hybrid Siemens gyda 6,000 o
estyniadau. Hefyd, ac yn gysylltiedig â’r
gyfnewidfa ganolog, mae yna system
Protocol Llais dros y Rhyngrwyd fodern
(VoIP) a gyflwynwyd mewn adeilad a
brydleswyd yn ddiweddar yng Nghaerdydd.
Mae’r system VoIP hon yn cynnig
gwasanaeth telathrebu i breswylwyr yr
adeilad. Mae’n cael ei dreialu i werthuso a
ellir defnyddio gwasanaethau telathrebu
VoIP yn y Brifysgol yn y dyfodol. 

Mae systemau VoIP yn defnyddio rhwydwaith
data’r Brifysgol yn lle llinellau ffôn
confensiynol i wneud galwadau. Caiff
galwadau eu trawsyrru ar hyd y ceblau sy’n
darparu mynediad Rhyngrwyd i’r safle
newydd. Gallai’r ateb hwn ddarparu arbedion
sylweddol gan fod y system yn defnyddio’r
rhwydwaith cyfredol, a gallai allfa sengl
mewn swyddfa gynnal y ffôn a man gwaith,
gan leihau’r ceblau a’r gwaith cynnal a
chadw sydd ei angen i redeg y gwasanaeth.

Mae’r system
newydd sy’n
lleihau’r pw^ er y
mae cyfrifiaduron
yn ei ddefnyddio
chwarter awr ar ôl i
chi allgofnodi yn
arbed digon o ynni
i ferwi

5 miliwn

o degelli llawn. 

www.infomania.co.uk

Mae monitorau
sgrin wastad
newydd yn
defnyddio tua 35
wat o bw^ er – llai
na hanner y pw^ er
a ddefnyddir gan
fonitorau mwy.
Mae hyn yn arbed 

£100,000
a

500
tunnell o CO2 bob
blwyddyn.

Caffael cynaliadwy 

Fel un o brif aelodau HEPCW, Consortiwm
Pwrcasu Addysg Uwch, Cymru, mae’r
Gwasanaethau Gwybodaeth yn sicrhau’r
gwerth am arian gorau i’r Brifysgol o ran
prynu cyfarpar fel rhan o grŵp cenedlaethol.
Mae HEPCW hefyd yn defnyddio prosesau
tendro a gwerthuso canolog, ac aeth y
Gwasanaethau Gwybodaeth ati’n ddiweddar
i werthuso ac archwilio tendr ar gyfer y
National Desktop and Notebook Agreement
(NDNA) newydd ar ei ran. 

Daeth y cytundeb fframwaith NDNA i rym ar
1 Awst 2009, ac fe’i dyfarnwyd i’r cyflenwyr
hynny a oedd yn cynnig y gwasanaeth a’r
gwerth am arian gorau yn y tymor hir. Cafodd

Mae

5.95km 
cilometr o gebl
opteg ffibr yn
rhedeg rhwng
Campws y
Mynydd Bychan a
Champws
Cathays. 

Oeddech chi’n gwybod?
Mae’r National Desktop and Notebook
Agreement yn werth £73 miliwn y
flwyddyn. Mae’r fenter 80Plus
(www.80plus.org) yn hyrwyddo unedau
cyflenwi pŵer cyfrifiadurol sy’n defnyddio
ynni’n fwy effeithlon trwy ardystio bod
cynhyrchion yn colli llai nag 20% o’u hynni
fel gwres, gan leihau’r defnydd o drydan.

tebygol y byddant yn cael eu torri gan waith
a fydd yn cael ei gyflawni ar hyd y llwybr 5
cilometr. Bydd yn darparu cysylltiadau mwy
cyson, gwydn a dibynadwy i rwydwaith
Prifysgol Caerdydd ddydd a nos o bedwar
ban byd.

Cydnabyddiaeth yn y gwobrau gwyrdd
cenedlaethol  

Mae canolfan ddata ARCCA wedi derbyn
‘canmoliaeth uchel’ yn y gwobrau
cynaliadwyedd cenedlaethol. Mae gwobrau’r
Green Gown, a drefnir gan y Gymdeithas
Amgylcheddol ar gyfer Prifysgolion a
Cholegau, yn cydnabod mentrau
cynaliadwyedd eithriadol prifysgolion a
cholegau ledled y DU. 

Mae’r ganmoliaeth i ARCCA yn amlygu ei
hymrwymiad i gynaliadwyedd, a oedd yn
ystyriaeth allweddol yn ystod datblygiad y

cyflenwyr eu sgorio ar sail eu hymrwymiad i
safonau amgylcheddol (fel 80Plus, EnergyStar
a EPEAT), eu cydymffurfiaeth â rheoliadau
WEEE (Cyfarpar Trydanol ac Electronig
Gwastraff) a’u hagwedd gyffredinol at leihau’r
effaith ar yr amgylchedd trwy becynnu,
defnyddio ynni a chael gwared ar
ddeunyddiau niweidiol. Mae’r Gwasanaethau
Gwybodaeth yn gwella ac yn ail-werthuso
cynaliadwyedd yr holl gyfarpar TG a ddarperir
i’r Brifysgol ac yn sicrhau bod yr ystyriaethau
hyn yn cael eu cynnwys yng nghontractau
cyflenwyr yn y dyfodol.

Cysylltu’r Brifysgol 

Mae tîm rhwydwaith y Gwasanaethau
Gwybodaeth yn diogelu’r Brifysgol rhag
unrhyw doriad yn y gwasanaeth trwy osod
ceblau opteg ffibr rhwng Campws y Mynydd
Bychan a Champws Cathays.

Bydd y ceblau newydd, sy’n ategu’r SIF
(Surface Inlay Fibre) hŷn, yn darparu
cysylltiad mwy gwydn rhwng y safleoedd.
Cyn y ceblau newydd hyn, byddai’r
rhwydwaith i lawr tua thair gwaith y flwyddyn
wrth i gontractwyr yn amharu ar y cysylltiad.

Bydd y ceblau opteg ffibr newydd yn arwain
at lai o darfu gan eu bod wedi’u hamgáu
mewn dwythellau ffisegol a’r rheiny wedi’u
claddu’n ddyfnach yn y ddaear (600mm o
dan yr wyneb, o gymharu â 25 - 50mm ar
gyfer y ceblau SIF hŷn) - felly mae’n llai

Mae Campws y Mynydd Bychan a
Champws Cathays bellach wedi’u cysylltu â
cheblau opteg ffibr gwydn.

yeddganolfan. Roedd y beirniaid yn teimlo bod

gan y grŵp lawer o gryfderau, a nodwyd eu
bod yn ystyried y ganolfan ddata’n
“enghraifft o arfer da ar gyfer y sector”.

Mae’r ganolfan ddata, sy’n cynnwys
uwchgyfrifiadur Merlin a chyfleusterau
cyfrifiadurol eraill ar gyfer y Brifysgol, wedi’i
chynllunio i leihau’r effaith ar yr
amgylchedd.

Rhesymoli canolfannau data 

Gyda 750 o weinyddwyr ffisegol ledled y
Brifysgol yn storio 230TB o ddata, storio
data’n ddiogel a sicrhau y gall defnyddwyr
gael mynediad cyflym a hawdd iddo yw un o
wasanaethau TG craidd y Gwasanaethau
Gwybodaeth. Cedwir y rhan fwyaf o ddata’r

Lleihau risg 
Prif nod y gwaith o reoli’r canolfannau data
yw lleihau risg, gan archwilio ffyrdd newydd o
ddarparu systemau’r Brifysgol mewn ffyrdd
mwy diogel a chadarn. Eleni, cafodd un o’r
systemau storio data hynaf ei datgomisiynu er
mwyn symud yr holl ddata i system newydd. 

Bydd y system storio newydd yn gwella
perfformiad y rhwydwaith, gan ddyblu’r
cyflymder y gellir cael mynediad i ddata o
ddau Gbps (Gigabits yr eiliad) i bedwar
Gbps. Mae hyn hefyd yn arbed arian i’r
Brifysgol trwy ddileu costau cynnal a chadw
cyfarpar hŷn, ac mae’n fwy ystyriol o’r
amgylchedd gan fod arno angen llai o bŵer
ac oeri na’r system hŷn.

Monitro defnydd ynni’r Brifysgol 

Mae tîm y rhwydwaith wedi rhoi ar waith
System Rheoli Ynni Adeiladau (BEMS) Is-
adran Ystadau’r Brifysgol. Mae gan y system
hon gasglwr yn adeiladau Prifysgol Caerdydd
sy’n casglu data am yr ynni a ddefnyddir yn
yr adeilad hwnnw. Mae’r rhwydwaith yn
golygu bod modd cyfathrebu’r data hwn i
berchennog y gwasanaeth ar gyfer pob
adeilad. Mae hyn yn golygu y gall
adrannau’r Brifysgol reoli eu holion traed
amgylcheddol yn fwy effeithiol trwy fonitro’r
defnydd o drydan ac adnoddau eraill yn
rheolaidd. Mae hefyd o fudd i’r Brifysgol gan
fod adrannau’n gallu nodi arbedion posibl
mewn perthynas â chostau ynni.

Oeddech chi’n gwybod?
Ar hyn o bryd, mae cynllun hynod
effeithlon canolfannau data’r Brifysgol yn
arbed tua 1,500 tunnell o CO2 a
£300,000 mewn biliau trydan y flwyddyn,

o gymharu â system gonfensiynol. Mae
hyn yn gyfwerth â chyfanswm y CO2 y
byddai 3,705 erw o goedwig law yn ei
amsugno mewn blwyddyn1.

Brifysgol mewn dwy ganolfan ddata, gan
alluogi defnyddwyr i gael mynediad i’r data
sydd ei angen arnynt trwy’r ddyfais a’r
cymhwysiad o’u dewis, a hynny mewn mater
o eiliadau. 

Er mwyn gallu parhau i gynnig y
gwasanaethau storio data gorau i’r Brifysgol,
mae’r Gwasanaethau Gwybodaeth yn
datblygu’n gyson o ran y ffordd y defnyddir y
dechnoleg, gan ddarparu gwasanaeth sy’n
gwella ac yn cynyddu o hyd heb unrhyw
gostau ychwanegol. Eleni, mae’r
Gwasanaethau Gwybodaeth wedi
ailwampio’r ffordd y mae data’n cael ei
drosglwyddo rhwng y ddwy ganolfan, gan
wneud y gwasanaeth ddeg gwaith yn gynt.

Storio data 
Mae newid y ffordd mae data’n cael ei
storio - trwy symud y data sy’n cael ei
gyrchu amlaf i systemau cyflym iawn a data
sy’n cael ei gyrchu leiaf aml i systemau
arafach - yn gwella’r cyflymder y gall
defnyddwyr gael mynediad i ddata
allweddol. Gellir cael mynediad i negeseuon
e-bost hyd at 70% yn gynt bellach wrth i
ddata gael ei storio fel hyn. Mae’r dulliau
storio newydd hefyd yn fwy cost-effeithiol,
maen nhw’n gwella diogelwch a gallu storio
data ac yn ystyried gofynion posibl yn y
dyfodol gan sicrhau y bydd y system yn gallu
rheoli llawer mwy o ddata mewn ffordd
wydn a dibynadwy.

1 www.savetherainforest.org

Trosglwyddo gwybodaeth dramor:
cefnogi ymarferwyr y gyfraith ym
Malawi 

Mae Llyfrgell y Gyfraith wedi bod yn darparu
deunydd cyfeirio angenrheidiol ar gyfer
ymarferwyr y gyfraith ym Malawi, De-
ddwyrain Affrica. Fel rhan o adolygiad stoc y
llyfrgell dros yr haf, symudwyd nifer o
werslyfrau hŷn i greu lle ar gyfer deunyddiau
newydd. Mae rhai gwerslyfrau wedi’u hanfon
i Malawi fel y gall ymarferwyr y gyfraith eu
defnyddio, gan mai cael gafael ar destunau
cyfreithiol Saesneg yw un o’r prif rwystrau
sy’n atal cyfreithwyr a thwrneiod ym Malawi
rhag sefydlu practisau preifat. Bydd Llyfrgell y

Gyfraith ac Ymarfer y Gyfraith yn parhau i
anfon deunyddiau testun ac ymarfer i Malawi
pryd bynnag y bydd llyfrau addas ar gael er
mwyn helpu proffesiwn cyfreithiol y wlad.

Ail-ymweld â Sierra Leone 

Fel rhan o bartneriaeth gyda’r College of
Medical and Allied Health Sciences yn
Freetown sydd ar waith ers 1999, ymwelodd
Alison Weightman o SURE â Sierra Leone.

Aeth Alison i’r weriniaeth yng Ngorllewin
Affrica i fonitro’r cynnydd ar brosiect tair
blynedd i ddarparu adnoddau a hyfforddiant
i weithwyr iechyd fel y gallent drosglwyddo
negeseuon pwysig am iechyd i’r cymunedau
lleol. 

Mae’r prosiect, a ddaeth i ben ym mis
Rhagfyr 2009, yn cael ei ariannu trwy
gynllun DeLPHE yr Adran dros Ddatblygu
Rhyngwladol ac mae wedi sicrhau cymorth
ychwanegol gan yr elusen Partnerships in
Health Information, Prifysgol Caerdydd a
menter ‘Cymru o Blaid Affrica’ Llywodraeth y
Cynulliad. Mae’r gwaith o werthuso’r cynllun
wedi cychwyn, a gwelwyd cynnydd mawr ac
mae gwersi defnyddiol wedi’u dysgu. Bydd
tîm y prosiect yn mynd ati i geisio sicrhau
cyllid pellach er mwyn gwireddu manteision
tymor hir y fenter hollbwysig hon.

Cefnogi University of the Gambia 

Yn dilyn rhodd o dros 1,000 o lyfrau i’r
University of the Gambia yn 2008, eleni
mae’r Gwasanaethau Gwybodaeth wedi rhoi
40 o gyfrifiaduron i’r Brifysgol. Mae
niferoedd myfyrwyr y brifysgol yn y Gambia
yn cynyddu bob blwyddyn, ond nid yw ei
darpariaeth gyfrifiadurol yn gallu ateb y galw.
Gan nad oes gan y rhan fwyaf o fyfyrwyr
fynediad i gyfrifiadur y tu allan i’r Brifysgol,
bydd y cyfrifiaduron ychwanegol yn golygu
bod modd agor ystafell gyfrifiaduron newydd,
gan helpu’r Brifysgol i ddiwallu anghenion ei
phoblogaeth gynyddol o fyfyrwyr.

Mae prosiect Sierra Leone yn darparu
hyfforddiant ac adnoddau i weithwyr iechyd
y wlad.



cysylltiadau
Gwasanaethau Gwybodaeth Prifysgol Caerdydd
40 - 41 Plas y Parc
Caerdydd
CF10 3BB
Ff�n: 029 2087 4874
Ffacs: 029 2087 4285

I ddysgu mwy am Wasanaethau Gwybodaeth y Brifysgol, ac
i gael cop�au electronig oÕr Adroddiad Blynyddol yn y
Gymraeg aÕr Saesneg, ewch iÕn gwefan:

www.caerdydd.ac.uk/insrv
Os oes gennych chi unrhyw ymholiadau neu sylwadau am
yr Adroddiad Blynyddol hwn, anfonwch ebost i
insrvCommunications@caerdydd.ac.uk 

Caiff yr Adroddiad Blynyddol ei gynhyrchu aÕi olygu gan
d�m y Gwasanaethau Gwybodaeth aÕi gynllunio gan
Ganolfan AdnoddauÕr Cyfryngau.

WediÕi gynhyrchu o ffynonellau cynaliadwy a achredir gan
FSC i leihauÕr effaith ar yr amgylchedd.


